
BBRROOLLLLAACCHH  ÓÓNN  AAIIRREE    

  
Ó rinneadh Aire 
Coimirce Sóisialaí 
díom, tá mé tar éis 
díriú ar an Roinn a 
athrú go mór ón 
soláthraí sochar 
neamhghníomhach a 
bhí ann le fada, go 
seirbhís phoiblí 
fostaíochta atá 
gníomhach, agus a 
chabhraíonn le daoine 

a chur ar ais ag obair. Rinneadh dul chun cinn 
breise in 2013 chun an sprioc sin a bhaint amach. 
 
Ag deireadh 2013, bhí 61,000 duine breise ag obair, 
agus b'ionann seo agus méadú fostaíochta 3.3% i 
gcomparáid le 2012. Tháinig laghdú 41,400 nó 
14.1% ar líon na ndaoine dífhostaithe i rith na 
bliana. Léiríonn na figiúirí seo go bhfuil ag éirí le 
hiarracht gan staonadh an Rialtais poist a chruthú 
agus daoine a chur ar ais ag obair. Is í an Roinn 
Coimirce Sóisialaí an Phríomhroinn maidir leis an 
straitéis Conairí chun Oibre, rud a chuireann le 
Plean Gníomhaíochta an Rialtais do Phoist. Tá an 
Plean Gníomhaíochta deartha chun an t-aistriú go 
geilleagar inbhuanaithe ina bhfuil go leor post a 
luathú, fad is gurb é aidhm Conairí chun Oibre ná a 
chinntiú go bhfaighidh daoine ar an mBeochlár an 
oiread de na poist nuachruthaithe seo agus is féidir. 
 
Cuid ríthábhachtach den rath seo ná sraith 
príomhleasuithe, amhail Ionaid nua de chuid 
Intreo a chur in áit na seanoifigí leasa shóisialaigh. 
Tá 44 Ionad de chuid Intreo ann anois agus iad ag 
comhtháthú seirbhísí fostaíochta le seirbhísí 
íocaíochta sochar in 'ionad ilfhreastail' inar féidir 
le cuardaitheoirí poist teacht ar a dtacaí ioncaim 
agus seirbhísí fostaíochta le cabhrú leo filleadh ar 
obair, oideachas nó oiliúint.  
 
Cuireadh córas nua próifílithe i bhfeidhm in 2013 a 
dhéanann measúnú ar a dhóchúla is atá sé go 
bhfaighidh duine post nuair a éilíonn sé/sí sochair 
ar dtús. Is í an phríomhthairbhe a bhaineann leis 
an gcóras próifílithe ná go n-aithníonn sé na 

daoine siúd is dóchúla a bheidh i mbaol 
dífhostaíochta fadtéarmaí nuair a dhéanann siad a 
dteagmháil tosaigh leis an tseirbhís. Ciallaíonn sé 
seo gur féidir linn ár seirbhísí a shainoiriúnú go 
speisialta le tacú leo.  
 
Rinne mé tosaíocht de dhul i ngleic le 
dífhostaíocht i measc na n-óg i rith Uachtaránacht 
na hÉireann ar an AE anuraidh, agus d'éirigh linn 
comhaontú polaitiúil a bhaint amach maidir leis an 
Ráthaíocht Óige. Tugann an Ráthaíocht Óige na 
deiseanna atá ag teastáil ónár ndaoine óga dóibh 
ar mhaithe lena n-acmhainneacht iomlán a bhaint 
amach. Is í príomhaidhm na Ráthaíochta ná a 
chinntiú go bhfaighidh cuardaitheoirí óga poist 
tairiscint ardchaighdeáin oibre, oiliúna nó 
oideachais tamall gearr éis dóibh a bheith 
dífhostaithe/a bpoist a chailleadh. 
 
Dá bhun seo, dheimhnigh mé i nDeireadh Fómhair 
2013 gur roghnaíodh Baile Munna, Baile Átha 
Cliath, mar cheann amháin de na chéad 
Scéimeanna Ráthaíochta Óige a bhí le tosú san AE 
tar éis don mhaoiniú a bheith formheasta ag an 
gCoimisiún Eorpach agus ag an Rialtas. Ráthóidh 
an scéim seo teacht ar threoir agus cúnamh 
gairme, rudaí a chabhróidh le plean gairme ar leith 
a cheapadh don duine óg dífhostaithe, chomh 
maith le leanúint ar aghaidh go hoiliúint, 
oideachas, taithí oibre nó fostaíocht 
lánaimseartha. Cabhróidh ceachtanna a 
fhoghlaimeofar ón scéim seo le ceapadh polasaí 
náisiúnta maidir le forbairt Scéimeanna 
Ráthaíochta Óige ar fud na hEorpa amach anseo.  
 
Tá athrú mór ar siúl i mo Roinn-se i láthair na 
huaire. Ba mhaith liom foireann na Roinne a 
aithint agus buíochas a ghabháil leo as a n-obair 
dhian, a dtiomantas agus a ndíograis i gcinntiú go 
gcuirimid seirbhísí níos nua-aimseartha, níos 
éifeachtúla agus níos dinimiciúla ar fáil dár 
gcustaiméirí, líontán sábhála dóibh siúd is mó a 
bhfuil sé de dhíth orthu, agus lingchlár ar ais chun 
oibre do chuardaitheoirí poist, fad is a chinntítear 
go gcaitear airgead 
na gcáiníocóirí 
go freagrach. 

 
 

Joan Burton T.D.  
An tAire Coimirce Sóisialaí  

RRÉÉAAMMHHRRÁÁ  ÓÓNN  AARRDD--RRÚÚNNAAÍÍ    

  
Seo an tríú tuarascáil 
ar dhul chun cinn don 
Aire agus don Rialtas 
ar chur i bhfeidhm 
Ráiteas Straitéise na 
Roinne, 2011 – 2014.  
 
Agus tréimhse 
dhúshlánach ann, tá 
iarrtha orainn freagra 
níos éifeachtaí a 

thabhairt ar éilimh mhéadaitheacha grúpa 
custaiméirí níos leithne. Tá obair dhian déanta 
againn le tabhairt faoin dúshlán seo trí réimse 
leathan gníomhaíochta. Tá trí réimse inár sainordú 
– Soláthar Seirbhíse – Gníomhachtú – Rialú 
 
Leagann Cairt na Roinne do Chustaiméirí agus a 
Plean Gníomhaíochta, 2013-2015, rudaí a foilsíodh 
in 2013, leagann siad amach ár dtiomantas 
caighdeán seirbhíse den chéad scoth a chur ar fáil 
dár gcliaint go léir. Déanann sé cur síos chomh 
maith ar chur chuige an Chonartha Shóisialta a 
chinntíonn go dtuigeann gach páirtí go mbaineann 
freagrachtaí teagmháil a dhéanamh leis na 
seirbhísí a thairgtear le cearta tacaí a fháil.  
 
Tá 44 Ionad de chuid Intreo oscailte ag an Roinn 
anois, rudaí ar ionaid ilfhreastail iad do 
chuardaitheoirí poist inar féidir leo teacht ar thacaí 
ioncaim agus fostaíochta. Tá sé beartaithe go 
mbeidh seirbhís iomlán Intreo curtha ar fáil d'oifigí 
uile na Roinne ar fud na tíre faoi dheireadh 2014. 
 
Is bealach nua í seirbhís Intreo chun gnó a 
dhéanamh sa Roinn. Tairgeann an tseirbhís 
seirbhísí agus tacaí fostaíochta atá praiticiúil agus 
oiriúnaithe do chuardaitheoirí poist agus cúnamh 
praiticiúil d'fhostóirí agus iad ag earcú foirne. Tá 
iarrachtaí suntasacha déanta againn chun ár 
gcaidreamh le fostóirí a fhorbairt agus leanfaimid 
de sin sna blianta amach romhainn. 

Tá obair déanta againn chomh maith le cinntiú go 
gcuirtear seirbhísí ar ardchaighdeán ar fáil do 
chustaiméirí eile na Roinne, go háirithe i réimsí 
pinsean, íocaíochtaí a bhaineann le breoiteacht 
agus míchumas, agus tacaí ioncam teaghlaigh.  
 
Lean an Roinn de dhíriú ar chalaois agus mí-úsáid 
leasa shóisialaigh a íoslaghdú i rith 2013.  Léiríonn 
an obair sa réimse seo, rud a rinne coigilteas 
rialaithe €632m in 2013, léirigh sí go bhfuil 
tionchar dearfach á imirt ag fócas rialaithe 
dianaithe na Roinne ar an leibhéal mí-úsáide sa 
chóras leasa shóisialaigh le blianta beaga anuas. 
 
Déanann suíomh gréasáin athdheartha na Roinne 
ag www.welfare.ie rud a seoladh ag tús 2013, 
déanann sé freastal níos fearr ar riachtanais 
mhéadaitheacha úsáideoirí an lae inniu.  Tá sé 
d'acmhainneacht ag an gCárta Seirbhísí Poiblí 
chomh maith luach suntasach a thairiscint do 
shaoránaigh agus don Rialtas sna blianta amach 
romhainn. 
 
Is é ceann de na dúshláin atá romhainn nuair atá 
réimse ollmhór seirbhísí á soláthar againn ó ionaid 
éagsúla ar fud na tíre ná gan dearmad a dhéanamh 
gur eagraíocht aonair í an Roinn a bhfuil tuiscint 
mhaith aici ar a cuspóirí. Sheol an Roinn 
tionscnamh in 2013 darb ainm 'RCS Amháin', rud 
ar chlár fadréimseach é d'fhorbairt eagraíochta. Tá 
sé seo deartha le comhtháthú a dhaingniú, tacú 
leis an bhfoireann agus ár gcumas eagraíochta 
agus foirne a thógáil ar mhaithe le hathrú a 
bhainistiú go rathúil, fad is a fhreastalaítear ar 
riachtanais athraitheacha ár gcliant an t-am go léir. 
 
Is mian liom tacaíocht agus comhoibriú na foirne 
go léir inár n-iarrachtaí ár seirbhísí a sholáthar agus 
a fheabhsú go leanúnach a admháil. Is trína 
dtiomantas, a gcomhoibriú agus a seiftiúlacht 
leanúnach a d'éirigh leis an Roinn an oiread sin 
athruithe dearfacha a dhéanamh go dtí seo, agus 
tá siad i riocht maith le dul i ngleic leis na dúshláin 
bhreise a bheidh romhainn amach anseo. 

 
Niamh O’Donoghue 

An tArd-Rúnaí 

http://www.welfare.ie/

AANN  RROOIINNNN::    

AA  GGNNÓÓ  AAGGUUSS  AA  HHEEAAGGRRAAÍÍOOCCHHTT  
 

"Rannpháirtíocht ghníomhach sa tsochaí a chur chun cinn, trí sholáthar tacaí 
ioncaim, seirbhísí fostaíochta agus seirbhísí eile." 

 
PRÍOMHFHEIDHMEANNA NA ROINNE 
 
Tacaíonn an Roinn leis an Aire Coimirce Sóisialaí i 
gcur i gcrích dualgais rialtais, pharlaiminte agus 
roinne.   
 
Is iad ár bpríomhfheidhmeanna ná:  

 comhairle a chur ar an Rialtas agus polasaithe 
cuí coimirce sóisialaí agus cuimsithe shóisialta 
a cheapadh;   

 tacaí ioncaim, seirbhísí gníomhachtaithe agus 
fostaíochta, comhairle do chustaiméirí agus 
seirbhísí bainteacha eile a dhearadh, a 
fhorbairt agus a sholáthar go héifeachtach 
agus go costéifeachtach;  

 obair ar mhaithe le soláthar seirbhísí gan 
uaim a dhéanamh i gcomhar le ranna, 
gníomhaireachtaí agus comhlachtaí eile; agus 

 calaois agus mí-úsáid a rialú. 

 

SCÁLA GNÓ NA ROINNE 
 
Freastalaíonn an Roinn ar ghrúpa leathan agus 
ilghnéitheach cliant, lena n-áirítear teaghlaigh, 
daoine fostaithe, daoine dífhostaithe, daoine faoi 
mhíchumas, cúramóirí agus seanóirí. Chomh maith 
leis sin, cuireann an Roinn réimse seirbhísí ar fáil 
d'fhostóirí chomh maith, dream ar grúpa cliant 
tábhachtach iad.   
 
Riarann an Roinn breis is 70 scéim agus seirbhís ar 
leith a théann i bhfeidhm ar shaol gach duine sa 
Stát, nach mór.   Ar na seirbhísí atá ann, tá: 

 

 Comhtháthú seirbhísí fostaíochta agus 
seirbhísí íocaíochta sochar trí sheirbhís Intreo, 
le cinntiú go mbíonn íocaíocht tacaí ioncaim 
le daoine nach bhfuil post acu nasctha go 

díreach leis an tasc atá ann, agus é díreach 
chomh tábhachtach, tacú lena leithéid de 
dhaoine agus iad ag iarraidh fostaíocht agus 
deiseanna gaolmhara a bhaint amach, chomh 
maith lena ndeiseanna saoil a fheabhsú; 

 Réimse leathan scéimeanna árachais 
shóisialaigh agus tacaíochta ioncaim cúnaimh 
shóisialaigh, amhail íocaíochtaí sochar linbh, 
íocaíochtaí do chuardaitheoirí poist, 
íocaíochtaí sochair breoiteachta agus pinsin;  

 Réimse tacaí fostaíochta, seirbhísí treorach 
agus socruithe le cabhrú le cuardaitheoirí 
poist fostaíocht a aimsiú agus a bhaint amach; 

 Réimse seirbhísí fostóra lena n-áirítear 
seirbhísí earcaíochta, foilsiú folúntas ar líne, 
tacaí fostaíochta (m.sh. scéimeanna 
fóirdheontais pá do dhaoine faoi mhíchumas) 
agus seirbhísí iomarcaíochta agus 
dócmhainneachta;  

 Réimse seirbhísí pobail chun cuimsiú sóisialta 
a chur chun cinn agus conair a chur ar fáil i 
dtreo na fostaíochta do dhaoine atá 
dífhostaithe;  

 Forbairt polasaithe cuí sóisialta i réimsí amhail 
pinsin, tacaíocht ioncam leanaí, gníomhachtú 
agus cuardaitheoirí poist; agus 

 Comhordú a dhéanamh ar chur i bhfeidhm 
straitéisí rialtais um chuimsiú sóisialta faoin 
bPlean Náisiúnta Gníomhaíochta um Chuimsiú 
Sóisialta agus Straitéis na hEorpa in 2020. 
 

Faigheann beagnach 1.5 milliún duine íocaíocht 
leasa shóisialaigh gach seachtain, agus baineann 
beagnach 2.3 milliún duine leas as na híocaíochtaí 
seo nuair a chuirtear daoine fásta agus páistí 
cáilithe san áireamh.  Faigheann tuairim is 600,000 
teaghlach íocaíochtaí sochar linbh maidir le tuairim 
is 1.2 milliún páiste gach mí. Bhí €20.23 billiún 
(toradh sealadach) caite ag an Roinn in 2013.  

Ar na gníomhaíochtaí a rinne an Roinn i rith 2013, 
bhí: 
 

 próiseáil 2.1 milliún iarratas; 

 88.5 milliún íocaíocht déanta;  

 breis is 1.1 milliún athbhreithniú ar rialú 
déanta; 

 8.3 milliún glao fóin freagartha; 

 Bailchríoch curtha ar 38,500 achomharc leasa 
shóisialaigh;  

 breis is 135,000 deis fostaíochta fógartha go 
náisiúnta; 

 breis is 164,000 uimhir PSP leithdháilte ar 
chliaint ó bhreis is 174 tír; agus 

 breis is leathmhilliún Cárta Seirbhísí Poiblí 
eisithe do chliaint. 

 

 
 
 
 
 
 
 
 
 
 
 
EAGRAÍOCHT NA ROINNE 
  
Tá an Roinn ag obair le sainordú nua ón Rialtas, 
agus tharla tréimhse dhian chomhtháthaithe inti, 
nuair a tháinig beagnach 3,000 ball foirne nua 
isteach sa Roinn, rud a chiallaíonn go bhfuil líon na 
foirne beagnach chomh hard le 7,000 duine anois.   
 
Tionscnaíodh clár “RCS Amháin” Athrú le Chéile in 
2013 chun an Roinn a ullmhú do na dúshláin atá 
romhainn; clár fadréimseach d'fhorbairt 
eagraíochtúil atá ceaptha le comhtháthú a 
dhaingniú, tacú leis an bhfoireann agus cumas na 
heagraíochta agus na foirne a thógáil le hathrú a 
bhainistiú go rathúil agus seirbhísí den chéad scoth 
a chur ar fáil dár gcliaint. 
 

In éineacht le hoifigí ceanncheathrún atá suite ar 
fud na tíre, forbairt polasaí agus riar 
scéimeanna/seirbhísí na Roinne, tá struchtúr 
réigiúnach nua i bhfeidhm ó 2012.  Cuimsíonn sé 
seo 3 réigiún agus an fhreagracht leagtha ar Rúnaí 
Cúnta i 13 limistéar rannóige.  Tá bainisteoir 
rannóige i gceannas ar gach rannóg, duine a bhfuil 
freagracht air/uirthi as na nithe oibríochtúla 
laethúla go léir sa rannóg ar fud na dtrí shruth sa 
Roinn – seirbhísí coimirce sóisialaí, Seirbhísí Leasa 
Pobail agus iar-Sheirbhísí Pobail agus Fostaíochta 
FÁS.   
 
Seoladh Intreo, an tsamhail seirbhíse nua 
comhtháite fostaíochta, cláir pobail agus 
tacaíochta ioncaim i nDeireadh Fómhair 2012, 
agus tá sé i bhfeidhm anois in 44 oifig ar fud na 
tíre.  
 
Bainistíonn an Phríomh-Oifig Chlárúcháin (POC) an 
tSeirbhís um Chlárú Sibhialta, rud a dhéanann 
soláthar le haghaidh clárú breitheanna, 
marbhghinte, uchtuithe, póstaí, páirtnéireachtaí 
sibhialta agus básanna sa Stát.  Bíonn seirbhísí 
clárúcháin á gcur ar fáil ag Cláraitheoirí in áiteanna 
éagsúla ar fud an Stáit.  Oibríonn an POC áis 
taighde ginealais chomh maith.   
 
Tá an Oifig Achomharc Leasa Shóisialaigh agus an 
binse fiosraithe Leasa Shóisialaigh freagrach go 
neamhspleách as achomhairc a chinneadh in 
aghaidh cinntí ar theidlíochtaí leasa shóisialaigh 
agus inárachaitheacht fostaíochta. 
 
Is é an Bord um Fhaisnéis do Shaoránaigh (BFS) an 
ghníomhaireacht náisiúnta atá freagrach as tacú le 
soláthar eolais, comhairle agus abhcóideachta ar 
sheirbhísí sóisialta trí na Seirbhísí um Fhaisnéis do 
Shaoránaigh, agus as an tSeirbhís Bhuiséadta agus 
Chomhairle Airgid (SBCA/MABS) a chur ar fáil. 
 
Cuireann an tÚdarás Pinsean eolas, rialú agus 
rialachas ar fáil maidir le pinsin cheirde agus 
phríobháideacha. 
 
Déanann Oifig an Ombudsman Pinsean imscrúdú 
neamhspleách ar ghearáin faoi dhrochriarachán 
scéimeanna pinsean. 

 

 
 Ionad de chuid Intreo 

NITHE SUNTASACHA A BAINEADH AMACH 

AGUS PRÍOMHFHORBAIRTÍ IN 2013: 
 

 

UACHTARÁNACHT AN AE Ó EANÁIR GO 

MEITHEAMH 2013 
Buaicphointe ar leith a tharla i rith na bliana ná 
7ú hUachtaránacht na hÉireann ar an Aontas 
Eorpach, rud a thosaigh ar 1 Eanáir.   
 
Ba iad na trí thosaíocht uileghabhálacha a bhí ag 
Uachtaránacht na hÉireann ná cobhsaíocht, fás 
agus poist. 
 
D'éirigh leis an Roinn Coimirce Sóisialaí rudaí 
móra a bhaint amach maidir leis an Ráthaíocht 
Óige agus an Treoir ar Iniomparthacht Pinsean; 
rinneadh dul chun cinn suntasach chomh maith 
chun rialachán nua a fhorbairt ar chiste nua do 
Chúnamh Eorpach do na Daoine is mó Díothacht 
(CEDD).  
 
Thionóil an tAire agus an Roinn roinnt cruinnithe 
in Éirinn agus sa Bhruiséil i rith na 
hUachtaránachta, chomh maith le comhdháil ar 
an bPacáiste Infheistíochta Sóisialta i gColáiste na 
hÉireann i Lováin na Beilge.  Ar na cruinnithe a 
tionóladh i rith Uachtaránacht na hÉireann, bhí 
an Coiste Coimirce Sóisialaí, Líonra an Chórais 
Faisnéise Fhrithpháirtigh ar Choimirce Shóisialach 
(Missoc), Cinn na Seirbhísí Fostaíochta Poiblí agus 
comhairleoirí na Seirbhíse Fostaíochta Eorpaí 
(EURES). 
 
Ar na príomhócáidí agus na príomhnithe a 
baineadh amach, bhí: 

 
Cruinniú Neamhfhoirmiúil na nAirí 
Fostaíochta agus Polasaí Shóisialta, 7 - 8 
Feabhra 2013 
Bhí an tAire Coimirce Sóisialaí, Joan Burton T.D. ar 
thús cadhnaíochta maidir le heagrú an 

chruinnithe seo nuair a bhí sí mar chathaoirleach 
air in éineacht leis an Aire Post, Fiontair agus 
Nuálaíochta, Richard Bruton T.D., agus leis an 
Aire Stáit um Míchumas, Comhionannas agus 
Meabhairshláinte, Kathleen Lynch T.D. 
 
Ba é téama ginearálta an chruinnithe ná “Tacú le 
Daoine Post a Fháil”, le béim ar leith ar 
dhífhostaíocht i measc daoine óga, an Pacáiste 
Aistrithe Óige agus an Ráthaíocht Óige 
ghaolmhar, rud a bhí foilsithe ag Coimisiún an AE 
i Nollaig 2012. Phléigh an cruinniú ról feabhsaithe 
do na Seirbhísí Fostaíochta Poiblí chomh maith. 
 
Sular thosaigh an cruinniú foirmiúil, bhí cruinniú 
ag Trí Thír na hUachtaránachta (Éire, an Liotuáin 
agus an Ghréig) leis na Páirtithe Sóisialta agus leis 
an Ardán Sóisialta.  Ba é ábhar an chéad 
chruinnithe acu siúd ná “daoine a chur ar ais ag 
obair: mar a chuireann forbairt scileanna le 
haimsiú agus coinneáil fostaíochta” agus phléigh 
an dara cruinniú “Conairí chun Oibre: Céard is 
féidir leis an AE a dhéanamh le teacht níos fearr 
ar phoist a chur ar fáil do na daoine siúd is faide 
ón margadh saothair?” 
 
 
 
 
 
 
 
 
 
 
 
 
 
 
 

 
 
Comhaontú ar Ráthaíocht Óige ag cruinniú 
foirmiúil na Comhairle, 28 Feabhra 2013 
Bhain cruinniú na Comhairle ar 28 Feabhra 2013 
comhaontú polaitiúil  amach ar mholadh a 
cuireadh faoi bhráid na mBallstát an Ráthaíocht 
Óige a bhunú. 
 

 
An Coimisinéir Andor in éineacht leis na hAirí Bruton agus 
Burton ag teacht neamhfhoirmiúil na  Comhairle um 
Fhostaíocht, Beartas Sóisialta, Sláinte agus Gnóthaí 
Tomhaltóirí (EPSCO) 

Ghlac an Chomhairle le conclúidí ar ghníomhartha 
a dhéanfar: 
 

 comhpháirtíochtaí idir seirbhísí fostaíochta 
poiblí agus príobháideacha, fostóirí, 
comhpháirtithe sóisialta agus ionadaithe na 
n-óg; 

 straitéisí for-rochtana i leith daoine óga, go 
háirithe na daoine óga is leochailí; 

 tacú le comhtháthú daoine óga sa mhargadh 
saothair trí scileanna a fheabhsú, fostóirí a 
spreagadh le poist a thairiscint do dhaoine 
óga agus soghluaisteacht oibre a chur chun 
cinn; 

 measúnú agus feabhsú leanúnach na 
scéimeanna; agus 

 úsáid na gcistí atá ar fáil ón AE le tacú le 
bunú na scéimeanna. 

 
Ghlaoigh na conclúidí ar na Ballstáit na 
scéimeanna ráthaíochta a chur i bhfeidhm chomh 
luath agus is féidir, agus ó 2014 más féidir.  Ach 
ghlac siad leis go bhféadfadh sé seo a bheith 
deacair i mBallstáit ina bhfuil na deacrachtaí 
buiséadacha is measa agus na rátaí dífhostaíochta 
is airde i measc daoine óga, agus ghlac siad leis 
gur maith an seans go mbeidh gá leis seo a chur i 
bhfeidhm de réir a chéile. 

 
Cruinniú bricfeasta le hUachtarán na 
Comhairle Eorpaí faoi Ghné Shóisialta an 
AEA 
Gné uathúil de chruinniú na Comhairle um 
Fhostaíocht, Beartas Sóisialta, Sláinte agus 
Gnóthaí Tomhaltóirí (EPSCO) i bhFeabhra 2013 ná 
cruinniú bricfeasta idir Uachtarán na Comhairle 
Eorpaí agus Airí EPSCO, rud a raibh sé mar 
chuspóir aige ligean d'Airí tuairimí a mhalartú leis 
an Uachtarán ar bhealaí le polasaithe 
eacnamaíocha agus fioscacha a chomhordú ar 
bhealach níos fearr, chomh maith le feabhsú a 
dhéanamh ar an ngné shóisialta den Aontas 
Eacnamaíoch agus Airgeadaíochta. Bhí sé seo mar 
thús le próiseas a raibh sé mar thoradh air gur 
sheol Uachtaránacht na hÉireann Meamram 
chuig Uachtarán na Comhairle Eorpaí inar 
leagadh amach tuairimí na nAirí ar an nGné 
Shóisialta den AE mar ionchur dá thuarascáil don 

Chomhairle Eorpach ar an ailtireacht 
fhadtéarmach atá de dhíth le tacú leis an AEA.  

 
Pacáiste Infheistíochta Sóisialta agus 
Comhdháil Lueven 
D'fhoilsigh Coimisiún an AE a "phacáiste 
infheistíochta sóisialta", ar 20 Feabhra 2013, ó ba 
rud é gurbh fhacthas dó gur ghá gníomhú i réimsí 
áirithe amhail: 

 polasaí sóisialta atá simplithe agus níos 
spriocdhírithe ar mhaithe le coimirce 
shóisialach atá níos inbhuanaithe agus níos 
imleoire a bhaint amach; 

 infheistíocht i scileanna agus cumas daoine 
le cabhrú leo dul i ngleic le dúshláin 
shóisialta agus eacnamaíocha - baineann sé 
seo go háirithe le réimsí amhail cúram 
leanaí, oideachas agus oiliúint, cúnamh le 
cuardach poist agus cúram sláinte; agus 

 tacaíocht do dhaoine ag amanna 
ríthábhachtacha i rith a saoil. 

 
Is creat polasaí é an pacáiste chun spreagadh nua 
a thabhairt ar mhaithe leis an sprioc Eorpach 
fhoriomlán laghdú 20 milliún a dhéanamh ar líon 
na ndaoine i mbaol bochtaineachta agus comhrac 
in aghaidh eisiamh sóisialta a bhaint amach faoi 
2020, trí pholasaithe a fhorbairt atá ceaptha le 
scileanna agus cumas daoine a neartú, agus tacú 
leo páirt iomlán a ghlacadh sa saol fostaíochta 
agus sóisialta. 
 
B'fhorbairt mhór é seo i rith Uachtaránacht na 
hÉireann ar an AE agus tionóladh comhdháil in 
Institiúid Lobháin d'Éirinn san Eoraip sa Bheilg, 
rud a bhí curtha i láthair ag Uachtaránacht na 
hÉireann agus ag Coimisiún an AE le chéile, chun 
plé a dhéanamh ar an togra, ar 2 agus 3 
Bealtaine.  Bhí cainteoirí agus daoine eile 
páirteach ó na Ballstáit éagsúla, ó Pharlaimint na 
hEorpa agus ó institiúidí idirnáisiúnta eile, agus 
chuir sé seo deis ar fáil do lucht féachana ina 
raibh breis is 200 oifigeach rialtais agus ón AE, 
ionadaithe poiblí agus eagraíochtaí 
neamhrialtasacha plé a dhéanamh ar an 
bpacáiste roimh phlé polaitiúil ag cruinniú na 
Comhairle um Fhostaíocht, Beartas Sóisialta, 
Sláinte agus Gnóthaí Tomhaltóirí (EPSCO) tamall 
ina dhiaidh sin i mí an Mheithimh. 

Treoir ar Iniomparthacht Pinsean 
Rinneadh dul chun cinn suntasach maidir le Treoir 
de Pharlaimint na hEorpa agus den Chomhairle ar 
riachtanais íosta chun soghluaisteacht oibrithe a 
fheabhsú trí ghnóthú agus caomhnú cearta pinsean 
forlíontacha (pinsin trasteorann) a fheabhsú.   
Tháinig an Chomhairle um Fhostaíocht, Beartas 
Sóisialta, Sláinte agus Gnóthaí Tomhaltóirí (EPSCO) 
ar chomhaontú i Meitheamh 2013 ar chur chuige 
ginearálta ar an togra, rud a réitigh an bealach le 
haghaidh idirbheartaíocht neamhfhoirmiúil le 
Parlaimint na hEorpa. Táthar ag súil leis gur féidir 
glacadh leis an Treoir i ráithe 2 de 2014.  

 
Ciste do chúnamh Eorpach do na daoine is mó 
díothacht (CEDD/FEAD) 

 Bheartaigh Coimisiún an AE scéim nua tamall gearr 
roimh thús Uachtaránacht na hÉireann le dul in áit 
na scéime a bhí á hoibriú faoin gComhbheartas 
Talmhaíochta (CT).  Bhí an CT, scéim a bhí i 
bhfeidhm ag an AE ó 1987, ceaptha le stoic bhia 
idirghabhála talmhaíochta a dháileadh orthu siúd a 
bhfuil siad de dhíth orthu, rudaí a d'fhéadfadh a 
bheith scriosta murach sin.  Beidh scóip níos leithne 
ag an scéim nua atá beartaithe ag Coimisiún an AE, 
agus beidh sé marcáilte go sainráite mar chlár 
sóisialta.  Tosaíodh an idirbheartaíocht ar an togra 
faoi Uachtaránacht na hÉireann agus bhí cuid 
mhaith comhaontaithe i measc na mBallstát san am 
sin, cás a d'éascaigh comhaontú deiridh faoi 
Uachtaránacht na Liotuáine.  

 
 Tá an ciste ceaptha le tacú le scéimeanna náisiúnta 

trína ndáiltear táirgí bia agus earraí bunúsacha 
tomhaltais do dhaoine gan dídean nó do leanaí, ar 
na daoine is mó díothacht, trí eagraíochtaí 
comhpháirtí a bhíonn roghnaithe ag na Ballstáit.  

 
 Beidh an Roinn Coimirce Sóisialaí freagrach as an 

gclár a chur i bhfeidhm in Éirinn. 
 

In éineacht le gníomhaíochtaí Uachtaránachta, lean 
an Roinn de pháirt ghníomhach a ghlacadh i réimse 
gníomhaíochtaí idirnáisiúnta, amhail:  
 

 Freastal ar agus cur le Comhairlí Aireachta an 
AE  

 Cur le meithleacha agus coistí oifigiúla, san AE, 
san ECFE agus i gComhairle na hEorpa.  

 

 

 
 
 
 
 
 
 
 
 
 
 
 
CUIMSIÚ SÓISIALTA  
 
Tuarascáil ar Chuimsiú Sóisialta  
D'fhoilsigh an Roinn an Tuarascáil ar Chuimsiú 
Sóisialta, maidir le cur i bhfeidhm an Phlean 
Náisiúnta Gníomhaíochta um Chuimsiú Sóisialta 
le haghaidh na mblianta 2011 agus 20121.  
 
Chomh maith leis sin, d'ullmhaigh an Roinn 
nuashonrú ar chion oibre na hÉireann do sprioc 
laghdaithe bochtaineachta an AE don Chlár 
Náisiúnta um Athchóiriú faoi Straitéis na hEorpa 
in 2020.  
 

Ról an Aistrithe Shóisialta i Maolú 
Bochtaineachta  
D'fhoilsigh an Roinn agus an Institiúid Taighde 
Eacnamaíochta agus Sóisialta (ITES) 
comhpháipéar in 2013 ar ról an aistrithe 
shóisialta in athdháileadh ioncaim agus maolú 
bochtaineachta in Éirinn. Cruthaíodh an tuarascáil 
mar chuid de chlár taighde na Roinne ar 
mhonatóireacht treochtaí bochtaineachta in 
éineacht leis an ITES.  
 
Cuimsíonn an staidéar an tréimhse ó 2004 go dtí 
2011, nuair a tharla athrú mór eacnamaíoch, idir 

                                                 
1
 http://www.socialinclusion.ie/documents/2013-11-

14AnnualReportIndesignWEBCopy.pdf 
 

 
Toscaireacht na hÉireann ag an gComhairle um 
Fhostaíocht, Beartas Sóisialta, Sláinte agus Gnóthaí 
Tomhaltóirí (EPSCO) go neamhfhoirmiúil 

http://www.socialinclusion.ie/documents/2013-11-14AnnualReportIndesignWEBCopy.pdf
http://www.socialinclusion.ie/documents/2013-11-14AnnualReportIndesignWEBCopy.pdf

fhás borrach eacnamaíoch agus cúlú domhain. 
Cuireann sé fianaise shoiléir ar fáil go raibh aistriú 
sóisialta éifeachtach agus éifeachtúil i maolú 
bochtaineachta go fóill i rith na géarchéime 
eacnamaíche.  
 
Cuireadh an tuarascáil i láthair ag comhdháil a bhí 
á reáchtáil ag an Roinn/an ITES le chéile i Nollaig 
2013, agus is féidir teacht uirthi ar shuíomh 
gréasáin na Roinne2. 

 
Monatóir ar Chuimsiú Sóisialta 
Forbraíodh an Monatóir ar Chuimsiú Sóisialta i 
gcomhairle leis an ngrúpa teicniúil comhairleach 
ar shonraí agus táscairí bochtaineachta, le 
tuairisciú ar dhul chun cinn i dtreo na sprice 
náisiúnta sóisialta agus cion oibre na hÉireann do 
sprioc na hEorpa maidir le laghdú bochtaineachta 
faoi 2020.  Tuairiscíonn sé chomh maith ar thacú 
le táscairí a bhailíonn príomhghnéithe den 
bhochtaineacht agus ar tháscairí comhthéacsúla a 
bhaineann le timthriall agus grúpaí leochaileacha.  
 
Tá an Monatóir bunaithe go príomha ar 
staidreamh ón tSuirbhéireacht bhliantúil ar 
Ioncam agus Dálaí Maireachtála (SIDM) a bhíonn 
déanta ag an bPríomh-Oifig Staidrimh. Foilsíodh 
an chéad Mhonatóir ar Chuimsiú Sóisialta maidir 
le 2011 i Márta 2013.  
 
Tá cóip de Mhonatóir Cuimsithe Shóisialta 2011 
ar fáil ar shuíomh gréasáin na Roinne3.  

 

REACHTAÍOCHT 
 
Tá sé mar chuid de ról na Roinne tograí 
reachtaíochta a fhorbairt le bheith mar bhonn 
agus taca ag forbairtí polasaí agus cur i bhfeidhm 
scéimeanna agus seirbhísí i réimse na coimirce 
sóisialaí, agus tacú leis an bpróiseas achtaithe 
reachtaíochta. Cuimsíonn reachtaíocht coimirce 
sóisialaí reachtaíocht ar leas sóisialach, pinsin, 
clárú sibhialta, aitheantas inscne, iomarcaíocht 
agus dócmhainneacht.   

                                                 
2
 http://www.welfare.ie/en/Pages/Social-Transfer-

and-Poverty-Alleviation-.aspx 
3
http://www.welfare.ie/en/Pages/Social-Inclusion-

Monitor.aspx 

Le blianta beaga anuas, tá clár cuimsitheach 
reachtúil curtha i gcrích ag an Roinn, lenar áiríodh 
reachtaíocht thánaisteach. Chuimsigh clár 
reachtaíochta na Roinne in 2013 achtú trí mhír 
reachtaíochta príomha agus 37 ionstraim 
reachtúil. Tá liosta iomlán de reachtaíocht a 
achtaíodh i rith 2013 ar fáil ag Aguisín 2. 

 
Bille Aitheantais Inscne   
Foilsíodh Scéim Ghinearálta an Bhille um Aithint 
Inscne 2013 in Iúil 2013 tar éis dó a bheith 
formheasta ag an gComh-aireacht. Déanann an 
Bille foráil chun inscne fhaighte daoine 
trasghnéasacha atá 18 mbliana d'aois agus os a 
chionn agus nach bhfuil pósta ná i bpáirtnéireacht 
sibhialta a aithint. Éascóidh an reachtaíocht 
daoine i riochtaí idirghnéasacha chomh maith.  
 
Nuair a bheidh sé achtaithe, ciallóidh sé go mbeidh 
inscne fhaighte duine ar eisíodh teastas aitheanta 
inscne dó/di aitheanta go hiomlán ag an Stát i 
ngach aon chás – lena n-áirítear ceart pósta nó dul 
i mbun páirtnéireachta sibhialta san inscne 
fhaighte agus ceart teastas breithe nua a fháil.  
 
Tar éis di a bheith foilsithe, cuireadh Scéim 
Ghinearálta an Bhille ar aghaidh chuig an 
gComhchoiste Oireachtais ar Oideachas agus 
Coimirce Shóisialach. Foilsíodh Tuarascáil an 
Choiste in Eanáir 2014 agus táthar ag súil leis go 
bhfoilseofar an reachtaíocht níos déanaí sa bhliain. 

 
An Bille um Chlárú Sibhialta (Leasú)  
Tosaíodh an obair ar an mBille um Chlárú 
Sibhialta (Leasú) chomh maith.  Déanfaidh an 
Bille foráil le haghaidh réimse leathan gnéithe a 
bhaineann le clárú ócáidí saoil sa Stát.  Táthar ag 
súil leis go bhfoilseofar é in 2014. 

 
Grúpa Comhairleach um Cháin agus Leas 
Sóisialach  
Díríonn clár oibre an Ghrúpa Chomhairligh ar 
Cháin agus Leas Sóisialach ar tháirgeadh 
tuarascálacha modúlacha ar na réimsí tosaíochta 
atá aitheanta i dtéarmaí tagartha an Ghrúpa.  

http://www.welfare.ie/en/Pages/Social-Transfer-and-Poverty-Alleviation-.aspx
http://www.welfare.ie/en/Pages/Social-Transfer-and-Poverty-Alleviation-.aspx
http://www.welfare.ie/en/Pages/Social-Inclusion-Monitor.aspx
http://www.welfare.ie/en/Pages/Social-Inclusion-Monitor.aspx

Foilsíodh an chéad trí thuarascáil mhodúlacha den 
Ghrúpa Comhairleach ar shuíomh gréasáin na 
Roinne in 20134.  
 
Bhain siad seo le: 

 Tacaí ioncam leanaí agus teaghlaigh;  

 Tograí Bhuiséad 2012 maidir leis an Liúntas 
Míchumais (LM) agus an Liúntas Cúram Baile 
(LCB);  

 Cumhdach árachais shóisialaigh a shíneadh do 
dhaoine féinfhostaithe. 

 
Fuair an Grúpa go ndéanann an córas reatha 
d'íocaíochtaí liúntas cuardaitheora poist de réir 
tástáil acmhainne cumhdach imleor ar dhaoine 
féinfhostaithe maidir leis na rioscaí a bhaineann le 
dífhostaíocht.  Fuair an Grúpa gur cheart árachas 
sóisialach a shíneadh do dhaoine féinfhostaithe i 
gcásanna a bhaineann le breoiteacht 
fhadtéarmach nó díobháil. 
 
Déanfar breithniú ar thorthaí an Ghrúpa 
Chomhairligh ar na ceisteanna seo, agus ar na 
moltaí atá sa tuarascáil i dtéarmaí an cháis 
bhuiséadaigh agus fhioscaigh amach anseo. 
 
Lean an Grúpa Comhairleach de dhul chun cinn a 
dhéanamh chomh maith ina mhodúl oibre 
deireanach. Díríonn sé seo ar cheist na dtacaí 
ioncaim in aois oibre agus an idirghníomhaithe leis 
na córais cánach agus leasa shóisialaigh, le 
cinneadh cén chaoi is fearr is féidir leis an gcóras 
leasa shóisialaigh a spriocanna tacú le daoine trí 
thréimhsí dífhostaíochta ainneonacha a bhaint 
amach, fad is a chuirtear dreasacht oibre ar fáil 
agus dídhreasacht spleáchais ar leas sóisialach.  

 

CONAIRÍ CHUN OIBRE/INTREO 
 
Leanadh d'fhorbairt bealach cuir chuige nua le 
cabhrú le cuardaitheoirí poist dífhostaithe filleadh 
ar obair i rith na bliana nuair a osclaíodh 34 ionad 
nua de chuid Intreo, rud a chiallaíonn go bhfuil 44 
ionad dá leithéid ann anois san iomlán.  
 

                                                 
4
 http://www.welfare.ie/en/Pages/Advisory-Group-

on-Tax-and-Social-Welfare.aspx 

Cuireann na hionaid seo seirbhís chomhtháite 
fostaíochta agus tacaíochta ioncaim ar fáil i 
bhfoirm ionad ilfhreastail do chuardaitheoirí poist, 
agus an tseirbhís á hoiriúnú do gach cuardaitheoir 
poist ar leith i gcomhréir leis an bpróifíl ar leith atá 
ag an duine sin.  Chríochnaigh an Roinn an 
próiseas forbartha próifílí don tuairim is 400,000 
cuardaitheoir poist cláraithe go léir, d'óstáil sí breis 
is 130,000 duine i dteagmhálacha grúpa agus rinne 
sí breis is 290,000 cruinniú comhairleach duine le 
duine le cuardaitheoirí poist i rith na bliana.   
 
Ar mhaithe le tacú leis an iarracht seo, rinne an 
Roinn athrú suntasach próisis agus eagraíochta 
chun 300 ball foirne breise a ath-imlonnú do 
sheirbhísí do chuardaitheoirí poist. Anuas air sin, 
leag an Roinn amach clár uaillmhianach chun 
forbairt bhreise a dhéanamh ar an tseirbhís i ráiteas 
polasaí Conairí chun Oibre 2013, rud a bhí 
formheasta ag an Rialtas agus é foilsithe in Iúil 2013.   
 
Mar chuid den chlár seo, sheol an Roinn 
dreasacht nua earcaíochta d'fhostóirí dar teideal 
JobsPlus i rith 2013, agus d'éirigh go maith le 
glacadh tosaigh na dreasachta seo. Bhí tionchar 
na dtionscnamh seo aitheanta ag an AE ina 
thuarascáil ar éagothroime mhaicreacnamaíoch, 
rud a foilsíodh i Márta 2013, áit ar luadh gur 
"chuir athchóiriú ar an margadh saothair le 
laghdú ar dhífhostaíocht.”  

 

http://www.welfare.ie/en/Pages/Advisory-Goup-on-Tax-and-Social-Welfare.aspx
http://www.welfare.ie/en/Pages/Advisory-Goup-on-Tax-and-Social-Welfare.aspx

AANN  BBOORRDD  BBAAIINNIISSTTÍÍOOCCHHTTAA  
 
 
 

 
 

AN BORD BAINISTÍOCHTA, FEABHRA 2014 
 
 
 

Ina seasamh, ó chlé go deas: Tim Duggan, Anne Vaughan, John Conlon, Helen Faughnan,  
Niall Barry, Geraldine Gleeson, Oliver Egan, Orlaigh Quinn 

 

Ina suí, clé go deas: Clement Leech, Simonetta Ryan, Niamh O’Donoghue,  
Teresa Leonard, Kathleen Stack, John McKeon 

22001133  II  ggCCOOMMHHTTHHÉÉAACCSS    
  

AN COMHTHÉACS EACNAMAÍOCH AGUS 

SÓISIALTA  
 
D'éirigh le hÉirinn éirí as Clár Tacaíochta 
Airgeadais an AE/CAI go rathúil faoi dheireadh 
2013. Cé go bhfuil timpeallacht dhomhanda 
eacnamaíoch dhúshlánach ann go fóill, tá feabhsú 
tagtha ar staid gheilleagar na hÉireann go 
gearrthéarmach agus go meántéarmach, staid an 
mhargaidh saothair san áireamh.   
 
Cé gur léirigh an réamh-mheastachán ar an 
Olltáirgeacht Intíre (OTI) in 2013 laghdú beag 
(0.3%) in 2013 ar an iomlán, táthar ag súil le 
méadú 2% in 2014.  Ar an láimh eile, tháinig 
feabhsú ar an ngeilleagar baile in 2013, agus fás 
measta 3.4% tagtha ar an Olltáirgeacht Náisiúnta 
(OTN).  Luann tráchtairí an difríocht idir an dá 
thomhas fáis go príomha leis an “aill 
chógaisíochta”.  
 
Laghdaigh an Ráta Dífhostaíochta a bhí 
Coigeartaithe de réir Séasúir (RDS) ó 14.1 % ag 
deireadh 2012, go 12.1% ag deireadh 2013. Tá 
laghdú tagtha ar an RDS le seacht ráithe anuas as 
a chéile faoin am seo, agus tá an treocht seo ag 
leanúint ar aghaidh. Tá meastachán RDS mhí 
Feabhra 2014 tar éis laghdú tuilleadh go 11.9%. 
Ba é an ráta Dífhostaíochta Fadtéarmaí i Ráithe 4 
in 2013 ná 7.2%, méid ar laghdú é i gcomparáid le 
8.2% bliain roimhe sin agus 9.1% i Ráithe 4 in 
2011.  Tháinig laghdú ar an Ráta Dífhostaíochta i 
measc na n-óg sa tréimhse chéanna go 24.2% i 
Ráithe 4 in 2013, síos ó 27.7% bliain roimhe sin 
agus ó 29.1% i Ráithe 4 in 2011. 
 
Tháinig méadú 61,000 ar líon na ndaoine 
fostaithe, nó 3.3% sa bhliain go dtí Ráithe 4 2013. 
Leanann sé seo den treocht ardaitheach ó Ráithe 
4 in 2012, agus is é an cúigiú ráithe as a chéile 
inar tháinig fás ar fhostaíocht go bliantúil. Is 
téarnamh fostaíochta forleathan é, agus tá fás nó 
laghdú beag le tabhairt faoi deara sna 
hearnálacha gníomhaíochta go léir. 

Tugann an staidreamh is déanaí ón bPríomh-Oifig 
Staidrimh (PO) le fios gurbh ionann an ráta 
bochtaineachta comhsheasmhaí agus 6.9% in 
2011, rud arb é an táscaire a úsáidtear chun an 
sprioc náisiúnta shóisialta um laghdú 
bochtaineachta a shocrú. Léiríonn sé seo treocht 
leanúnach réasúnta ardaitheach tar éis na 
géarchéime eacnamaíche. B'ionann an ráta baol 
bochtaineachta in 2011 agus 16% agus b'ionann 
an ráta díothachta bunúsaí agus 24.5%, agus tá 
an dá cheann acu seo níos airde ná leibhéil 2010.  
 
Táthar ag súil leis go bhfoilseoidh an PO sonraí ar 
ioncam agus dálaí maireachtála in 2012 (Suirbhé 
an AE ar Ioncam agus Dálaí Maireachtála (SIDM)) 
in Aibreán 2014.  
 
Tháinig méadú suntasach chomh maith ar 
leibhéal na dteaghlach gan phost sa tréimhse ó 
2008, ach tugann an fhianaise is déanaí ón 
tSuirbhéireacht Ráithiúil Náisiúnta ar 
Theaghlaigh/Suirbhéireacht ar an Lucht Saothair 
le fios gur tháinig athrú ar an ráta in 2013, agus 
go bhfuil sé ag laghdú anois i gcomhréir leis na 
leibhéil dífhostaíochta.  

CAITEACHAS 2013 AGUS 2014 
 
Is é an caiteachas atá luaite ag an Roinn i Méid na 
Meastachán Athmheasta (MMA) 2014 chun 
soláthar a dhéanamh le haghaidh na scéimeanna, 
seirbhísí agus riaracháin go léir ná €19.6 billiún. 
Léiríonn an leibhéal caiteachais seo treochtaí 
réamh-mheasta i líon na bhfaighteoirí agus 

luachanna íocaíochta, in éineacht le tionchar na 
n-athruithe a fógraíodh i mBuiséad 2014 agus 
tionchar leanúnach athruithe buiséadacha áirithe 
a fógraíodh i rith na tréimhse ó 2009 i leith.  
 
Tá caiteachas na Roinne scaipthe ar fud seacht 
réimse cláir, mar seo a leanas: 

 

Clár 

Toradh 
Seachtrach 

2013 MMA 2014 

% na gClár den 
Chaiteachas Iomlán 

i MMA 2014 
  €'m €'m % 

Riarachán 562 575 2.9% 
Pinsin 6,447 6,507 33.2% 
Aois Oibre – Tacaí Ioncaim 5,500 4,883 24.9% 
Aois Oibre – Tacaí Fostaíochta 993 1,078 5.5% 

Breoiteacht, Míchumas agus Cúramóirí 3,404 3,334 17.0% 

Leanaí 2,269 2,301 11.7% 
Íocaíochtaí Forlíontacha, Gníomhaireachtaí agus 
Nithe Ilghnéitheacha 

1,051 926 4.7% 

Caiteachas Iomlán 20,228 19,604 - 

Tábla 1: Caiteachas Iomlán na Roinne de réir Cláir, 2013 agus 2014 
 

 
Cairt 1: Caiteachas na Roinne de réir Cláir in 2014 

RIARACHÁN 

PINSIN 

AOIS OIBRE – TACAÍ IONCAIM 

AOIS OIBRE - TACAÍ FOSTAÍOCHTA 

BREOITEACHT, MÍCHUMAS AGUS 

CÚRAMÓIRÍ 

LEANAÍ 

ÍOCAÍOCHTAÍ FORLÍONTACHA, 

GNÍOMHAIREACHTAÍ AGUS 

SEIRBHÍSÍ ILGHNÉITHEACHA 

BUISÉAD 2014 
 
Lean Buiséad 2014 den phróiseas airgeadas 
poiblí na hÉireann a dhéanamh inbhuanaithe 
arís, fad is a chosnaítear dul chun cinn atá 
déanta i príomhréimsí sóisialta agus 
eacnamaíocha.  
Cuirfidh infheistíocht i gcoimirce shóisialach in 
2014 rannpháirtíocht ghníomhach sa tsochaí 
chun cinn trí thacaí ioncaim, tacaí fostaíochta 
agus seirbhísí eile a chur ar fáil. Maidir leis seo, 
coinníodh réimse tacaí ag leibhéil 2013 i gcás 
2014, lenar áiríodh: 
 

 Leibhéal na bpinsean seachtainiúil agus 
íocaíochtaí eile le daoine 66 bliain d'aois 
agus os a chionn, lena n-áirítear íocaíochtaí 
le daoine fásta agus leanaí cáilithe.  

 Leibhéal na liúntas breise a íoctar le 
pinsinéirí agus le daoine faoi mhíchumas a 
chónaíonn ina n-aonar, agus leo siúd atá 80 
bliain d’aois agus os a chionn. 

 An Pas Saorthaistil atá ar fáil do dhaoine atá 
66 bliain d'aois nó níos sine, agus do 
dhaoine atá faoi bhun 66 bliain d'aois agus 
a fhaigheann Liúntas Míchumais, Pinsean na 
nDall, Liúntas Cúramóra nó Pinsean 
Easláine.  

 Leibhéal na n-íocaíochtaí seachtainiúla leis 
na faighteoirí go léir atá ann cheana agus 
atá faoi bhun 66 bliain d'aois, lena n-áirítear 
íocaíochtaí le daoine fásta agus leanaí 
cáilithe. 

 Coinníodh luach seachtainiúil agus fad an 
Liúntais Breosla5. 

 Íocaíochtaí Liúntas Cúramóra ar leathráta le 
daoine a fhaigheann íocaíocht eile leasa 
shóisialaigh. 

 Scéim an Fhorlíonta Ioncaim Teaghlaigh, 
rud atá chun leas na dteaghlach atá ar 
bheagán ioncaim, atá ag obair, agus ina 
bhfuil leanaí. 

 An Deontas Baintreachais nó Páirtnéara 
Shibhialta Mharthanaigh 

                                                 
5
 Síneadh séasúr an Liúntais Breosla seachtain amháin 

ar bhonn aonuaire in Aibreán 2013 mar gheall ar an 
gcrua-aimsir leanúnach san am sin. 
 

Rinneadh na hathruithe seo a leanas i mBuiséad 
2014 le cloí le buaic-chaiteachas 2014.  

 
Pinsin  
 Cuireadh deireadh le híocaíocht an 

Deontais Méala €850 maidir le básanna ar 
nó tar éis 1 Eanáir 2014. 

 
Aois oibre – forlíonadh ioncaim 
 Cuireadh an ráta laghdaithe Liúntas 

Cuardaitheora Poist agus Liúntais Leasa 
Fhorlíontaigh (LLF) €100 (ráta a bhain le 
daoine atá 18 go 21 bliain d'aois) i 
bhfeidhm i gcás daoine gan leanaí a 
bhaineann 22 bliain d'aois amach ó Eanáir 
2014 i leith, agus i gcás éilitheoirí nua atá 
23 agus 24 bliain d'aois ó Eanáir 2014 i leith 
chomh maith.                                                                                                                                                                                                                                            

 Cuireadh an ráta laghdaithe Liúntas 
Cuardaitheora Poist agus LLF €144 (ráta a 
bhain le daoine atá 22 go 24 bliain d'aois) i 
bhfeidhm i gcás daoine gan leanaí a 
bhaineann 25 bliain d'aois amach ó Eanáir 
2014. Baineann na rátaí de Liúntas 
Cuardaitheora Poist atá níos ísle leo siúd a 
bhfuil a dteidlíocht i leith Sochar 
Cuardaitheora Poist caite acu anois.                                                                                         

 Laghdaíodh an ráta uasta de Liúntas um 
Fhilleadh ar Oideachas do dhaoine atá 25 
bliain d'aois go €160 in aghaidh na 
seachtaine i gcás iontrálaithe nua 
bainteacha.  

 Bhí na rátaí íosta agus uasta (€217.80 agus 
€262 faoi seach in 2013) de Shochar 
Máithreachais agus Uchtaíoch 
caighdeánaithe ag €230 in aghaidh na 
seachtaine. Bhain an beart le héilitheoirí 
nua amháin ó Eanáir 2014.  

 Laghduithe ar chaiteachas ar íocaíochtaí 
áirithe leasa fhorlíontaigh, go háirithe 
íocaíochtaí riachtanas eisceachtúil.  

 Coigilteas i ngníomhachtú.  
 
Aois oibre – tacaíochtaí fostaíochta 
 Coigilteas in éifeachtúlacht mhéadaithe 

tacaíochta fostaíochta. 

 Maoiniú breise don Ráthaíocht Óige - 
tionscnaimh margadh saothair do dhaoine 
óga. 

Breoiteacht, míchumas agus cúramóirí 
 Aisíocfar sochair leasa shóisialaigh a íoctar i 

rith tréimhsí breoiteachta mar gheall ar 
thimpiste nó díobháil sna cásanna sin ina 
bhfaigheann an duine gortaithe cúiteamh 
trí shocraíocht chomh maith. 

 Méadaíodh líon na laethanta feithimh le 
haghaidh teidlíocht Sochar Breoiteachta ó 3 
lá go 6 lá, ó Eanáir 2014. 

 I gcomhréir le deireadh a chur leis an 
bPinsean Stáit Eatramhach ó Eanáir 2014, 
cuireadh deireadh leis an ráta pearsanta 
seachtainiúil €230.30 a bhí á íoc le Pinsinéirí 
Easláine ag 65 bliain d'aois, agus rinneadh é 
a ailíniú leis an ráta pearsanta seachtainiúil 
€193.50 a bhí á íoc le Pinsinéirí Easláine faoi 
bhun 65 bliain d'aois.  Baineann an beart 
seo le daoine atá ag baint a 65ú breithlá 
amach ó Eanáir 2014. Rinneadh athruithe 
analógacha chomh maith ar an ráta 
seachtainiúil a bhí iníoctha le duine fásta 
cáilithe atá 66 bliain d'aois nó os a chionn.  
Baineann an beart seo le daoine fásta 
cáilithe a bhainfidh a 66 breithlá amach ó 
Eanáir 2014. 

 
Leanaí 
 Cuireadh deireadh le híocaíocht an Liúntais 

Éadaí agus Coisbhirt don Scoilbhliain Nua 
(LÉCSN) le haghaidh leanaí atá os cionn 18 
mbliana d'aois, seachas na leanaí siúd atá 
ag freastal ar mheánscoil, i gcás 2014 agus 
ina dhiaidh sin. 

 
Íocaíochtaí forlíontacha 
 Cuireadh deireadh le gné an Liúntais 

mhíosúil Teileafóin den Phacáiste Sochair 
Teaghlaigh ó 1 Eanáir 2014. 

 Cuireadh deireadh le scéim an Fhorlíonaidh 
Ús Morgáiste i gcás iarrthóirí nua ó 1 Eanáir 
2014.  Déanfar an bonn faighteoirí atá ann 
faoi láthair a fhoirceannadh thar thréimhse 
ceithre bliana. 

 Rinneadh méadú €5 ar an ranníocaíocht 
íosta lánúineacha ó €35 go €40, rud a rinne 
ailíniú breise ar ranníocaíochtaí Forlíonaidh 
Cíosa le struchtúr cíosanna na nÚdarás 
Áitiúil le haghaidh faighteoirí nua agus 

reatha. Baineann sé seo le Forlíonadh Ús 
Morgáiste ó Eanáir 2014 chomh maith. 

 Laghdaíodh an íocaíocht bhliantúil le RTÉ as 
an gCeadúnas Teilifíse Saor In Aisce ó 
€59.17 milliún go €54.17 milliún.  

 
ÁRACHAS SÓISIALACH PÁ-CHOIBHNEASA 

(ÁSPC) 
 
ÁSPC Fostóra 
Rachaidh an ráta 4.25% ÁSPC fostóra a bhain le 
fostaithe a raibh tuilleamh seachtainiúil €352 nó 
níos lú acu ar ais go dtí an bunráta 8.5% ó 1 
Eanáir 2014.  Rinneadh an laghdú faoi leath ar 
an ráta fostóra 8.5% go 4.25% ar bhonn teoranta 
ama 2 ½ bliain a bhí le bheith i bhfeidhm ó 1 Iúil 
2011 go dtí deireadh 2013. Ní dhearnadh aon 
athruithe ar an ráta ÁSPC fostóra níos airde ar 
ráta 10.75%.  

 
Leathnú an bhoinn ioncaim ar a ngearrtar 
ÁSPC 
Ó 1 Eanáir 2014, tá ÁSPC ar ráta 4% Aicme K 
inmhuirir ar an ioncam breise neamhthuillte ag:  

 fostaithe nó pinsinéirí ceirde faoi bhun 66 
bliain d'aois (bíodh an pinsean sin ag teacht 
ó fhostaíocht an duine féin, nó ó 
fhostaíocht a chéile nó a p(h)áirtnéara 
shibhialta) 

 sa chás gurb é an t-ioncam neamhthuillte 
an t-aon fhoinse ioncam breise atá acu, 
agus go bhfuil sé inchánach faoi chóras 
féinmheasúnaithe na gCoimisinéirí Ioncaim 
agus 

 gur “duine inmhuirir” é an duine chun 
críocha cáin ioncaim (mar atá sainmhínithe 
ag na Coimisinéirí Ioncaim). 

 
Tabhair faoi deara: Ní rachaidh an beart seo i 
bhfeidhm orthu siúd a bhfuil aois an phinsin 
bainte amach acu cheana agus atá díolmhaithe ó 
ÁSPC dá bharr. 

MEASÚNÚ AR THIONCHAR SÓISIALTA 

BUISÉAD 2014  
 
Tá an Roinn freagrach as an ngné leasa 
shóisialaigh den Bhuiséad, agus tá measúnú 
tionchair shóisialta na bpríomhbheart leasa 
shóisialaigh agus cánach le haghaidh 2014 
ullmhaithe agus foilsithe aici.  
 
Is modheolaíocht atá bunaithe ar fhianaise é 
measúnú ar thionchar sóisialta, a dhéanann 
éifeachtaí dáileacháin dóchúla na moltaí polasaí 
ar ioncam agus éagothroime shóisialta a mheas.  
Tá tábhacht ar leith le measúnú a dhéanamh ar 
iarmhairtí sóisialta an pholasaí cáinaisnéise, ar 
mhaithe leis na daoine is leochailí sa tsochaí a 
chosaint agus chun monatóireacht a dhéanamh 
ar ról ríthábhachtach aistrithe sóisialta i gcosc a 
chur le faighteoirí leasa shóisialaigh agus eile a 
bheith thíos le bochtaineacht.  
 
Ba é príomhthoradh an mheasúnaithe ná nach 
mbeidh athrú suntasach déanta ag na 
príomhbhearta leasa shóisialaigh agus cánach in 
2014 ar an ráta baol bochtaineachta. 
Dheimhnigh sé seo éifeacht leanúnach láidir 
laghdaithe bochtaineachta an aistrithe shóisialta 
i rith na tréimhse de chomhdhlúthú fioscach.  Tá 
an tuarascáil iomlán ar fáil ar shuíomh gréasáin 
na Roinne6. 
 

 

                                                 
6
 http://www.welfare.ie/en/Pages/Social-impact-

assessment-of-the-main-.aspx    
 
 

http://www.welfare.ie/en/Pages/Social-impact-assessment-of-the-main-.aspx
http://www.welfare.ie/en/Pages/Social-impact-assessment-of-the-main-.aspx

CCUUSSPPÓÓIIRRÍÍ  SSTTRRAAIITTÉÉIISSEEAACCHHAA  NNAA  RROOIINNNNEE  
  

  

  
 
 

Sonraítear i Ráiteas Straitéise na Roinne 2011-2014 trí chuspóir straitéiseacha: 
 

Seirbhísí agus Polasaithe Roinne 
Cuspóir 1:  An Cliant a Chur Chun Tosaigh i gCroílár Seirbhísí agus Polasaithe 

 
Éifeachtúlacht agus Éifeachtacht 

Cuspóir 2:  Éifeachtúlacht agus Éifeachtacht Chostais a Thiomáint 
 

Cumas Oibriúcháin 
Cuspóir 3:  An Fhoireann, Struchtúir agus Próisis a Fhorbairt

Straitéis an RCS 

CCCllliiiaaannnttt   

dddeeennn   RRRCCCSSS    

Na Polasaithe 
Cearta Coimirce 

Sóisialaí 

Na Seirbhísí Cearta 
san Am Ceart san 

Áit Cheart 

Leanaí agus 
Teaghlaigh 

An 
Eagraíocht 

Cheart 

Rialú Ceart 
agus 

Costas 

Na Ceangail Chearta 
Inmheánacha agus 

Seachtracha 

Na Tacaí Cearta do 
Rannpháirtíocht san 

Áit Oibre 

Daoine ar 
Scor agus 
Seanóirí 

Daoine in 
Aois Oibre 

Fostóirí 

SSEEIIRRBBHHÍÍSSÍÍ  AAGGUUSS  PPOOLLAASSAAIITTHHEE  RROOIINNNNEE  
CCUUSSPPÓÓIIRR  11  --  AANN  CCLLIIAANNTT  AA  CCHHUURR  CCHHUUNN  TTOOSSAAIIGGHH  II  

GGCCRROOÍÍLLÁÁRR  SSEEIIRRBBHHÍÍSSÍÍ  AAGGUUSS  PPOOLLAASSAAIITTHHEE
  

Bíonn sé mar aidhm ag an Roinn an cliant a chur 
chun tosaigh i gcroílár a cuid seirbhísí agus 
polasaithe i gcónaí d’fhonn: 
 

 Seirbhísí a chur ar fáil do chustaiméirí; 

 Rátaí bochtaineachta a laghdú; 

 Infhostaitheacht agus teagmháil ghníomhach 
le fostóirí a fheabhsú; 

 Spleáchas ar an leas sóisialach a laghdú. 
 
Chun an méid seo a bhaint amach, riarann an 
Roinn breis is 70 scéim agus seirbhís ar leith a 
théann i bhfeidhm ar shaol gach duine sa Stát, 
nach mór.  Chaith an Roinn €20.23 billiún 
(táirgeacht shealadach) in 2013.  
 
Rinneadh breis is 2 milliún éileamh custaiméara a 
phróiseáil le linn na bliana faoi na scéimeanna 
éagsúla.  Tá an Roinn tiomanta d’éilimh a 
phróiseáil chomh gasta agus is féidir.  Mar chuid 
den chlár nuachóirithe soláthar seirbhíse, tá 
réimse tionscnamh, a bhfuil sé mar aidhm acu an 
próiseas próiseála éileamh a athchóiriú chun 
éifeachta, curtha i bhfeidhm le blianta beaga 
anuas.  Déantar athbhreithniú ar phróisis agus ar 
nósanna imeachta oibriúcháin agus ar eagrúchán 
oibre ar bhonn leanúnach d’fhonn a chinntiú go 
mbaintear an leas is mó is féidir as an acmhainn 
phróiseála. 

 
ÉACHTAÍ SUNTASACHA AGUS 

PRÍOMHFHORBAIRTÍ IN 2013 
 

LEANAÍ AGUS TEAGHLAIGH 
 
Tacaí Ioncam Leanaí 
Leanann an Roinn de réimse tacaí ioncam leanaí a 
chur ar fáil le cabhrú le teaghlaigh le costais tógála 
leanaí. 
 

 
In 2013, tháinig méadú beagnach 30% ar líon na 
dteaghlach fostaithe a fhaigheann an forlíonadh 
ioncam teaghlaigh (FIT)  go dtí 42,000 teaghlach, 
agus cuimsítear breis is 90,000 leanbh sa líon 
teaghlach sin. 

 
An Clár Béilí Scoile 
Cuirtear airgead ar fáil faoin gClár Béilí Scoile i 
ndáil le soláthar seirbhísí bia do dhaltaí scoile faoi 
mhíbhuntáiste.  Baineann tuairim is 205,000 
leanbh i dtuairim is 1,600 scoil agus eagraíocht leas 
as na scéimeanna faoi láthair.  Tá fianaise shoiléir 
ann a thugann le fios go bhfeabhsaíonn dea-réim 
chothaithe na leibhéil dírithe intinne i measc 
daltaí. Cinntíonn maoiniú seirbhísí bia i scoileanna 
torthaí dearfacha, leanúnacha ar an infheistíocht 
phoiblí i bhfeidhmíocht sláinte agus oideachais na 
nglúnta atá le teacht. 
 
Cuireadh ar fáil faoi Cháinaisnéis 2013 €2 milliún 
sa bhreis le haghaidh an Chláir Béilí Scoile in 2013, 
rud a chiallaíonn gur cuireadh €37 milliún i 
leataobh don chlár ar an iomlán. Tugtar tosaíocht 
mhaoiniúcháin do scoileanna atá páirteach sa 
tionscnamh de chuid na Roinne Oideachais agus 
Scileanna do scoileanna faoi mhíbhuntáiste –
“Soláthar Comhionannas Deiseanna sna 
Scoileanna” (DEIS).   Baineadh úsáid as an €2 
milliún breise chun an scéim a chur i bhfeidhm i 
mbreis is 90 scoil de chuid DEIS/scoil speisialta le 
linn na bliana acadúla 2013/2014.  

 
Liúntas Éadaí agus Coisbhirt don 
Scoilbhliain Nua  
Cuirtear ar fáil faoin Liúntas Éadaí agus Coisbhirt 
don Scoilbhliain Nua (LÉCSN) cúnamh i leith 
páistí scoile incháilithe áirithe. Bíonn an scéim ar 
siúl ó Mhí an Mheithimh go dtí Mí Mheán 
Fómhair gach bliain agus is scéim í faoina 
gcuirtear íocaíocht aonuaire chnapshuime ar fáil 
i leith páistí incháilithe. Bhain thart ar 180,000 
teaghlach, nó thart ar 325,000 páiste, leas as an 

scéim in 2013 ar chostas beagnach €48 milliún. 
  
In 2013 b’ionann an liúntas agus €100 do leanaí a 
bhí idir 4 agus 11 bhliain d’aois agus €200 do 
leanaí a bhí idir 12 agus 22 bliain d’aois.    
 
Dáileadh an chuid ba mhó de na liúntais seo go 
huathoibríoch gan ghá do chliaint foirm iarratais a 
chur isteach. Rinneadh sainaithint ar thart ar 
115,000 teaghlach incháilithe de dhroim an 
phróisis uathoibrithe bunaithe ar fhaisnéis a raibh 
fáil uirthi cheana féin agus rinneadh na 
híocaíochtaí seo i Mí Iúil 2013.  

 

DAOINE IN AOIS FOSTAÍOCHTA 
 
Tabhairt Isteach Intreo 
Leanadh d’athruithe a dhéanamh ar an gcaoi a 
ndéanann an Roinn plé le cuardaitheoirí poist 
dífhostaithe le himeacht na bliana, lenar áiríodh 
tabhairt isteach na seirbhíse ‘Intreo’.   
 
 
 
 
 
 
 
 
 
 
 
 
 
 
 
 
 
Tá 44 Ionad Intreo ar an bhfód anois, i 
gcomparáid le 34 ionad amhail ag deireadh 2012. 
Ionaid ilfhreastail iontacha is ea iad na hionaid 
seo do chuardaitheoirí poist agus, mar aon le 
liúntais tacaíochta ioncaim a phróiseáil, cuireann 
siad ar fáil comhairle fostaíochta ar bhealaí 
éagsúla amhail Fócasghrúpaí Fostaíochta, 
cruinnithe comhairleacha duine le duine, chomh 
maith le hatreorú chun idirghabhálacha cuí 
fostaíochta agus oiliúna ar nós Momentum, 
JobsBridge agus TÚS.  Bíonn nádúr agus cineál na 

n-idirghabhálacha seo, chomh maith le cé chomh 
minic a úsáidtear iad, bunaithe ar phróifíl gach 
cuardaitheoir poist ar leith. Leanfaidh an Roinn 
den chur chuige seo a thabhairt isteach i 
gcaitheamh 2014. 

 
An Íocaíocht Teaghlach Aontuismitheora   
Déantar foráil san Acht Leasa Shóisialaigh agus 
Pinsean, 2012 d'athruithe chun uasaois an 
pháiste is óige a laghdú i ndáil leis an Íocaíocht 
Teaghlach Aontuismitheora (ÍTAT). Athrófar 
uasaois an pháiste is óige go dtí 7 mbliana d’aois 
ar bhonn céimnithe idir seo agus an bhliain 
2015. Beidh na hathruithe seo ina gcúis le scéim 
ÍTAT a chur ar aon dul le scéimeanna 
cuardaitheoirí poist. Cinnteoidh sé seo de réir a 
chéile nach ndéanfar duine aonair a chatagóiriú 
mar fhaighteoir ÍTAT go dtí go mbeidh 7 mbliana 
d’aois slánaithe ag an bpáiste is óige atá 
aige/aici. 
 
Tháinig an chéad laghdú ar aois an pháiste ab 
óige i leith ÍTAT in éifeacht i Mí Iúil 2013, tráth ar 
laghdaíodh an aois go dtí 17, 12 nó 10 mbliana 
d’aois ag brath ar an dáta a ndeachaigh an cliant 
isteach ar scéim ÍTAT den chéad uair.    
 
Chun ullmhú le haghaidh na n-athruithe i Mí Iúil 
2013, chuir an Roinn grúpa feidhmithe ar bun 
chun na céimeanna uile ba riachtanach a 
shainmhíniú agus a fheidhmiú chun a chinntiú go 
raibh gach cliant ÍTAT a chaill a dteidlíocht chun 
íocaíochta faoi scéim ÍTAT de thoradh ar na 
hathruithe seo ar an láneolas faoi na roghanna 
éagsúla a bhí acu agus gur cuireadh comhairle 
orthu faoinar ghá dóibh a dhéanamh chun 
leanúint de thacaíochtaí ioncaim a fháil nuair ba 
ghá.  Nuair ab fhéidir, cuireadh próisis 
uathoibríocha i bhfeidhm chun líon na mbeart a 
bhí le déanamh ag an gcliant féin a íoslaghdú.  
Tugadh tús áite d’iarratais ar íocaíochtaí nua.  
Rinneadh leasuithe ar scéimeanna eile de chuid 
na Roinne chomh maith, amhail an Forlíonadh 
Ioncam Teaghlaigh agus an Liúntas Cuardaitheora 
Poist le trasdul na gcliant bainteacha ó scéim ÍTAT 
a éascú.  
 
Cuireadh an socrú idirthréimseach i leith an 
Liúntais Cuardaitheora Poist i bhfeidhm sa 
reachtaíocht san Acht Leasa Shóisialaigh agus 

 
Eoin Brown, an Taoiseach, an tAire Burton agus Micheál 
Ó Méalóid ag oscailt oifigiúil Ionad Intreo Bhaile Locha 
Riach 

Pinsean (Forálacha Ilghnéitheacha), 2013. 
Freastalaíonn an socrú seo ar fhreagrachtaí 
cúraim na ndaoine a bhí ag fáil ÍTAT i leith páistí 
óga (suas le 14 bliana d’aois) a athraíonn chun 
Scéim an Liúntais Cuardaitheora Poist tar éis scor 
dá dteidlíocht chun ÍTAT.  Díolmhaíonn an socrú 
na cliaint seo ó na critéir go gcaithfidh faighteoirí 
an Liúntais Cuardaitheora Poist bheith ar fáil 
d’fhostaíocht lánaimseartha agus á lorg go 
fírinneach. Bheadh sé deacair go leor do 
thuismitheoirí aonair a bhfuil páistí óga acu na 
critéir seo a chomhlíonadh.   
 
Beidh fáil ag gach duine a bhí ag fáil ÍTAT ach a 
chaill a dteidlíocht chun na híocaíochta agus a 
d’athraigh chuig an Liúntas Cuardaitheora Poist, 
dóibh siúd atá faoi réir an tsocraithe 
idirthréimsigh i leith an Liúntais Cuardaitheora 
Poist san áireamh, ar sheirbhísí gníomhachtaithe 

Intreo. 
 
An Scéim Cúram Iarscoile Leanaí 
Forbraíodh an Scéim Cúram Iarscoile Leanaí 
(SCISL), a fógraíodh i gCáinaisnéis 2013, agus 
tugadh isteach ar bhonn píolótach í le linn 2013.  
Cuirtear cúram iarscoile fóirdheonaithe leanaí ar 
fáil faoin scéim seo do chliaint áirithe de chuid na 
Roinne a chuireann tús le fostaíocht nua nó a 
mhéadaíonn líon laethanta a bhfostaíochta.   
 
Ceapadh agus feidhmíodh an scéim i gcomhar leis 
an Roinn Leanaí agus Gnóthaí Óige (RLGÓ).  
Cuireadh maoiniú de luach €14 milliún ar fáil don 
scéim ó choigilteas de chuid na Roinne seo ar an 
mbonn go mbeadh an scéim á riar ag an Roinn 
Leanaí agus Gnóthaí Óige.  
 

 Cuireadh an chéad chéim i bhfeidhm i Mí 
Aibreáin 2013, tráth ar cuireadh áiteanna 
iarscoile ar fáil den chéad uair i 7 gcinn de 
cheantair Oifigí Áitiúla na Roinne.   

 Cuireadh an dara céim i bhfeidhm i Mí Iúil 
2013 nuair a cuireadh áiteanna ar fáil i 20 
oifig eile.   

 Rolladh amach an scéim sna hoifigí uile ar 
fud na tíre i Mí Dheireadh Fómhair 2013. 

 
 
 

An Clár Tacaíochta Oideachais agus Oiliúna 
le Cúram Leanaí i gcomhair Scéimeanna 
Fostaíochta Pobail 
Cuireadh €7.5 milliún i leataobh i gCáinaisnéis 
2014 chun an Clár Tacaíochta Oideachais agus 
Oiliúna le Cúram Leanaí a leathnú le freastal 
orthu siúd atá páirteach i scéimeanna fostaíochta 
pobail.  Tugann an t-aiseolas a fhaigheann 
urraitheoirí scéimeanna fostaíochta pobail le fios 
go bhfuil easpa rochtana ar sheirbhísí cúram 
leanaí ar phraghas réasúnta ar cheann de na 
bacainní do thuismitheoirí a bhfuil páistí óga acu, 
tuismitheoirí aonair go háirithe.  Foráil 
thábhachtach is ea é seo ar mhaithe lena 
rannpháirtíocht a spreagadh. 

 
ATHCHÓIRIÚ SCÉIMEANNA DO CHUARDAITHEOIRÍ 

POIST 
 
Obair Dhomhnaigh 
Rinneadh foráil i gCáinaisnéis 2012 don Obair 
Dhomhnaigh a chur san áireamh agus méid an 
tSochair Cuardaitheora Poist agus an Liúntais 
Cuardaitheora Poist is iníoctha a áireamh. Tháinig 
an beart seo in éifeacht i Mí Feabhra 2013.  
 
Bhí éifeacht ag an athrú seo ar fhaighteoirí an 
tSochair Cuardaitheora Poist agus an Liúntais 
Cuardaitheora Poist i gcásanna ina raibh an 
Domhnach ar cheann de na laethanta nó ar an 
aon lá ar a mbíodh an té ag obair.  Cailleann 
cliaint a oibríonn ar an Domhnach aon lá 
íocaíochta amháin (i gcás an tSochair 
Cuardaitheora Poist) nó baintear acmhainní i leith 
an lae as a n-íocaíocht sheachtainiúil (i gcás an 
Liúntais Cuardaitheora Poist).   
 
Is í príomhéifeacht an athraithe seo méadú ar an 
gcothromas idir na scéimeanna éagsúla do 
chuardaitheoirí poist, rud a dhéanann siad níos 
oiriúnaí do mhargadh fostaíochta na linne seo.  
 

Bealach Athbhreithnithe le Plé a Dhéanamh 
le Comhraiceoirí Dóiteáin Coinnithe faoi na 
Scéimeanna do Chuardaitheoirí Poist 
Áiríodh leis an Acht Leasa Shóisialaigh agus 
Pinsean (Forálacha Ilghnéitheacha), 2013 
leasaithe ar an Sochar Cuardaitheora Poist agus 
ar an Liúntas Cuardaitheora Poist i ndáil le 

comhraiceoirí dóiteáin coinnithe.  Deonaíodh do 
chomhraiceoirí dóiteáin coinnithe rochtain 
réasúnta, chóir ar an dá scéim de dhroim na 
reachtaíochta agus na rialachán a ghabhann léi.   
 

An Sochar Cuardaitheora Poist 
I gCáinaisnéis 2013 laghdaíodh fad na híocaíochta i 
gcomhair an tSochair Cuardaitheora Poist ó (a) 12 
mhí go dtí 9 mí do na faighteoirí siúd atá tar éis 
260 ranníocaíocht árachais shóisialaigh nó níos mó 
ná sin a íoc agus (b) ó 9 mí go dtí 6 mhí do na 
faighteoirí siúd atá tar éis líon níos lú ná 260 
ranníocaíocht árachais shóisialaigh a íoc. Tháinig 
an t-athrú seo in éifeacht an 3 Aibreán 2013.  
 

Socruithe i ndáil le Cuardaitheoirí Poist 
Breacaosta 
Tugadh isteach i gCáinaisnéis 2014 forálacha úra i 
dtaca le daoine breacaosta atá tar éis an lucht 
saothair a fhágáil roimh aois an phinsin. Rinneadh 
critéir éigeantacha áirithe a mhaolú i gcás daoine a 
bhfuil 62 bliain d’aois slánaithe acu, cé gur féidir 
leo leas a bhaint as tacaíochtaí de chuid na Roinne 
go fóill más mian leo filleadh ar an obair, ar an 
oiliúint nó ar an oideachas.   
 
Tá socruithe oibríochtúla nua tugtha isteach a 
chiallaíonn nach gcaithfidh a leithéid de chliaint 
clárú lena n-oifig áitiúil ach uair sa bhliain agus gur 
féidir leo íocaíochtaí do chuardaitheoirí poist a 
fháil díreach isteach ina gcuntas in institiúid 
airgeadais. Ar an gcaoi seo, leanann an Roinn de 
thacú le saol oibre níos faide, fad is a aithnítear 
cion oibre na ndaoine siúd atá ag teannadh lena n-
aois scoir. 

 

Rátaí Laghdaithe do Chuardaitheoirí Poist 
Óga 
Rinneadh foráil i gCáinaisnéis 2014 do na 
hathruithe a rinneadh ar Rátaí an Liúntais 
Cuardaitheora Poist in 2009 a leathnú amach ionas 
go dtabharfaí dreasacht airgid do chuardaitheoirí 
poist atá 25 bliain d’aois nó níos óige tabhairt faoi 
dheiseanna oideachais, oiliúna nó fostaíochta.  
Gheobhaidh cuardaitheoirí poist atá idir 18 agus 
24 bliain d’aois €100 in aghaidh na seachtaine agus 
gheobhaidh cuardaitheoirí poist atá 25 bliain 
d’aois €144 in aghaidh na seachtaine. Tháinig na 
rátaí athbhreithnithe seo i bhfeidhm an 15 Eanáir 
2014. Ní bheidh aon tionchar ag na rátaí 
laghdaithe ar chuardaitheoirí poist a bhfuil leanaí 
cleithiúnacha acu.  

 
An tSeirbhís Fostaíochta Áitiúla  
In 2013 rinne an Roinn conarthaí i ndáil le seirbhís 
fostaíochta áitiúla a sholáthar le 22 cuideachta 
forbartha áitiúla/pobail.  Soláthraítear an tSeirbhís 
Fostaíochta Áitiúla i gcomhpháirt le hIntreo agus le 
seirbhísí fostaíochta eile de chuid na Roinne.   

 
Cliaint ghníomhachtaithe arna n-atreorú ag an 
Roinn ba ea dhá thriain de na daoine uile (thart ar 
40,000) a chláraigh leis an tseirbhís.  Cliaint a rinne 
teagmháil leis an tseirbhís as a stuaim féin ba ea 
an chuid eile (thart ar 20,000).   
 
Seachadann na conraitheoirí an tseirbhís 
fostaíochta trí líonra pointí teagmhála áitiúla 
agus/nó trí sheirbhísí for-rochtana.  Cuireann an 
tSeirbhís seirbhísí ar fáil do chuardaitheoirí poist a 
atreoraítear trí phróisis ghníomhachtaithe na 
Roinne le haghaidh tacaíochtaí, agus cuardaitheoirí 
poist a shainaithnítear atá is faide ón margadh 
fostaíochta. 
 
B’ionann méid iomlán an leithdháilte buiséid a 
cuireadh i leataobh do chonarthaí i ndáil leis an 
tSeirbhís Fostaíochta Áitiúla in 2013 agus 
€19.1 milliún.  Cuireadh an méid céanna i leataobh 
don bhliain 2014 chomh maith. 

 
Clubanna Fostaíochta 
Rinne an Roinn conarthaí le cuideachtaí forbartha 
áitiúla/pobail agus le heagraíochtaí eile in 2013 i 
ndáil le 50 Club Fostaíochta a sholáthar.   

 
  Ionad de chuid Intreo 

Tugann Clubanna Fostaíochta tacaíocht 
struchtúrtha do chuardaitheoirí poist atá réidh le 
dul isteach i bpost d’fhonn cur ar a gcumas 
fostaíocht íoctha a fháil agus a choinneáil sa 
mhargadh fostaíochta oscailte agus fónann siad 
mar cheann de na meicníochtaí trasdulta 
deireanacha do chuardaitheoirí poist.  
 
Soláthraítear seirbhísí ar na bealaí seo a leanas: 

 Tacaíocht ar bhonn aonraic;  

 Seirbhís ‘buail isteach’, a chuireann ar chumas 
cuardaitheoirí poist leas a bhaint as áiseanna 
de chuid an Chlub Fostaíochta; agus 

 Ceardlanna foirmiúla, idir 1 agus 4 seachtaine 
ar fad, de réir riachtanais na gcuardaitheoirí 
poist.  
 

In 2013 d’fhreastail na Clubanna Fostaíochta ar 
thart ar 9,000 cliant i gceardlanna foirmiúla agus ar 
bhreis is 8,000 cliant i seisiúin teagmhála ar bhonn 
aonraic.   
 
B’ionann méid iomlán an leithdháilte buiséid a 
cuireadh i leataobh do chonarthaí i ndáil le 
Clubanna Fostaíochta in 2013 agus €6 milliún agus 
beidh fáil ar an méid céanna sa bhliain 2014 
chomh maith.  

 
JobBridge, an Scéim Intéirneachta Náisiúnta 
 
 
 
 
 
 
 
 
 
 
 
 
 
Is é JobBridge an Scéim Náisiúnta Intéirneachta 
faoina gcuirtear ar fáil deiseanna intéirneachta 6 nó 
9 mí ar fad sna hearnálacha príobháideacha, poiblí 
agus pobail deonacha do dhaoine dífhostaithe atá 
ar an mBeochlár.  
 

Is iad seo a leanas roinnt staitisticí a bhaineann le 
JobBridge in 2013: 
 

 24,600 intéirneacht ó cuireadh an scéim ar bun 
in 2011 go dtí deireadh 2013;   

 6,500 cuardaitheoir poist i mbun intéirneachtaí 
amhail ag deireadh na bliana 2013; agus   

 Breis is 1,800 deis intéirneachta le fáil ar 
www.jobbridge.ie  

 
Tugann taighde neamhspleách arna dhéanamh le 
déanaí ag Indecon Economic Consultants le fios go 
dtéann 61% de na hintéirnigh isteach i 
bhfostaíocht íoctha tar éis dóibh a n-intéirneacht a 
chur i gcrích. Tá an ráta dul chun cinn seo ar 
cheann de na rátaí is fearr san Eoraip maidir lena 
leithéid de scéimeanna intéirneachta, áit nach é an 
ráta céanna ach 34% ar an meán7.  
 
De bharr go raibh ag éirí go geal le JobBridge, rinne 
an Rialtas líon na socrúchán ar JobBridge a 
mhéadú ó 6,000 go dtí 8,500 mar chuid de 
Cháinaisnéis 2013.  
 
Chomhoibrigh JobBridge go rathúil le 
príomhchomhlachtaí in 2013 amhail Cumann Peile 
na hÉireann, an Chomhairle Ealaíon agus Comhairle 
Cheardaíochta na hÉireann.  

 
An Paca Eolais do Chuardaitheoirí Poist 
In 2013 rinne an Roinn an Paca Eolais do 
Chuardaitheoirí Poist a uasdátú agus a 
athdhearadh, ar paca eolais é ina dtugtar breac-
chuntas ar na seirbhísí agus ar na tacaíochtaí 
éagsúla a mbíonn fáil ag cuardaitheoirí poist orthu.  
Cuireadh 105,000 cóip den phaca seo i gcló ar an 
iomlán agus dáileadh ar Ionaid Intreo agus ar Ionaid 
Seirbhísí Fostaíochta ar fud fad na tíre iad.   
 

An Aip do Chuardaitheoirí Poist (iOS agus 
Android)  
Tá líon na ndaoine a úsáideann an aip do 
Chuardaitheoirí Poist ag dul i méid go fóill — tá 
80,000 duine tar éis í a íoslódáil chuig gléasanna 

                                                 
7
 Léargas ar Intéirneachtaí – Suirbhé ar cháilíocht 

intéirneachtaí ar fud na hEorpa – Fóram na hEorpa 
don Óige 2011 
 

 
An tAire Burton agus an tAire Deenihan ag seoladh 
intéirneachta nua in earnáil na n-ealaíon faoi JobBridge 

http://www.jobbridge.ie/

iOS agus 40,000 duine tar éis í a íoslódáil chuig 
gutháin agus táibléid Android le linn 2013.  
Rinneadh an aip a athdhearadh agus a 
athnuachan do iOS 7 i dtreo dheireadh 2013.   

 
 
 
 
 
 
 
 
 
 
 
 
 
 
 
 

 
 
 
 
 
 
 
Ré-Áireamhán um Thairbhe na hOibre 
Forbraíodh agus seoladh Ré-Áireamhán um 
Thairbhe na hOibre i Mí na Nollag 2013.   
 
Tugann an Ré-Áireamhán um Thairbhe na hOibre 
garbharúil don chuardaitheoir poist, de réir an 
eolais a chuireann sé/sí isteach ann – amhail an 
liúntas cuardaitheora poist a fhaigheann sé/sí in 
aghaidh na seachtaine faoi láthair; an pá a 
d’fhéadfadh sé/sí a fháil ó fhostaíocht;  a stádas 
pósta; agus an forlíonadh cíosa/ús morgáiste a 
fhaigheann sé/sí in aghaidh na seachtaine – faoin 
méid iomlán a gheobhadh an Cuardaitheoir Poist 
dá rachadh sé/sí isteach i bhfostaíocht 
lánaimseartha.  Tugann sé le fios chomh maith cibé 
acu an mbeadh nó nach mbeadh sé/sí i dteideal an 
Fhorlíonta Ioncam Teaghlaigh.   
 
Tá an Ré-Áireamhán um Thairbhe na hOibre le fáil 
lena úsáid ag cuardaitheoirí poist trí 
www.welfare.ie  agus úsáideann Cás-Oifigigh de 

chuid Intreo agus Seirbhísí Fostaíochta é freisin in 
agallaimh duine le duine le cuardaitheoirí poist. 

 
Seirbhísí d’Fhostóirí 
Chuir an tAonad Seirbhísí Cliant roinnt feachtas 
rathúil i gcrích le daoine ar an mbeochlár a chur le 
poist i gcuideachtaí beaga áitiúla agus i gcuideachtaí 
móra fadbhunaithe araon. Tá na hiarrachtaí seo ar 
bun go fóill agus leanfar díobh in 2014.  

 
JobsPlus 
Scéim dhreasachta nua is ea JobsPlus a seoladh i 
Ráithe 3, 2013 le teacht in ionad na seanscéime 
díolúine ó ÁSPC.  
 
Feidhmíonn an tionscnamh nua seo ar bhonn 
aisairgead simplí faoina dtugtar suim de luach 
€7,500 nó €10,000 ar ais d’fhostóir a fhostaíonn 
duine a bhí dífhostaithe go fadtéarmach ar an 
mBeochlár. Íoctar an tsuim níos airde i leith daoine 
a bhí dífhostaithe ar feadh tréimhse 2 bhliain nó ní 
ba mhó ná sin tráth a n-earcaithe.  
 
Tá an t-aiseolas an-dearfach go deo agus tá breis is 
1,600 post tacaithe ag an scéim go dtí seo, líon a 
mbaineann 60% dó le daoine a bhí dífhostaithe ar 
feadh tréimhse 2 bhliain nó ní ba mhó ná sin.  

 
Tionscnaimh Rannpháirtíocht Fostóirí 
D’fhonn tacú le forbairt na straitéise teagmhála 
fostóirí, comhaontaíodh prótacal i gcaitheamh 
2013 le haghaidh cur chuige comhoibríoch i leith 
gníomhaíochtaí fostóirbhunaithe le 
gníomhaireachtaí agus le comhlachtaí 
fiontraíochta, amhail GFT Éireann, Fiontraíocht 
Éireann, Boird Fiontar Contae agus Cathrach.  Tá an 
Roinn ag cur anailís scileanna i réimsí áirithe ar fáil 
do GFT Éireann de bhun an chomhaontaithe seo 
d’fhonn tacú lena chuid gníomhaíochtaí i dtaca le 
cuideachtaí a spreagadh chun ionaid a bhunú/a 
fhairsingiú in Éirinn.  D’eascair dhá thionscadal 
earcaíochta d’fhostóirí móra, ilnáisiúnta as an obair 
seo agus tá obair faoi lánseol i ndáil le tionscadail 
fhéideartha eile. 
 
Ina theannta sin, tá an fhoireann ag obair as 
láimh a chéile le fostóirí ar fhorbairt agus ar chur i 
bhfeidhm clár le tacú le forbairt scileanna daoine 
óga dífhostaithe.  Bhí triail an chláir buntáiste ina 

 
   

http://www.welfare.ie/

cuid den obair seo, ar clár é faoina múintear 
scileanna sa mhiondíoltóireacht agus sa 
dáileachán do na rannpháirtithe. Tabharfar 
tionscnamh, atá á reáchtáil i gcomhar leis an 
earnáil Bia agus Grósaeireachta d’fhonn scileanna 
infhostaitheachta daoine óga a fheabhsú, chun 
críche tráth a mbeidh ‘Seachtain na Scileanna don 
Obair’ ar siúl i Mí an Mhárta, 2014.  
 
Tá páirt glactha ag na foirne rannacha um 
rannpháirtíocht fostóirí in imeachtaí ‘Buail leis an 
gConraitheoir’, in imeachtaí comhlachais, srl. de 
chuid Ghníomhaireacht Náisiúnta Forbartha 
Airgeadais Fhiontraíocht Éireann (GNFA) agus tá 
aontaí post agus seisiúin faisnéise eagraithe acu ó 
cheann ceann na tíre freisin.  

 
Ionad Teagmhála Náisiúnta Jobs Ireland 
Is é JobsIreland.ie tairseach fostaíochta náisiúnta 
na Roinne. Tá sé riartha ag an Ionad Teagmhála 
Náisiúnta (ITN) agus cuireann sé seirbhís ar fáil 
d’fhostóirí ar mian leo folúntais i bpoist, 
Scéimeanna Fostaíochta Pobail, an Clár Socrúcháin 
Oibre agus intéirneachtaí JobBridge a fhógairt ar an 
suíomh Idirlín jobsireland.ie. Is féidir le 
cuardaitheoirí poist leas a bhaint as an tairseach le 
teacht ar folúntais i bpoist agus chun curriculum 
vitae a uaslódáil. 
 
In 2013 rinne JobsIreland: 

 Plé le beagnach 53,000 glao gutháin ó 
fhostóirí agus 22,000 glao gutháin ó 
chuardaitheoirí poist; 

 106,000 folúntas i bpoist agus 22,000 
intéirneacht JobBridge a fhógairt; agus 

 Breis is 18,000 foirm UP51c a phróiseáil (an 
fhoirm cháilitheachta le haghaidh 
intéirneachta faoi JobBridge).  

 
Tá an Roinn i mbun tionscadail a bhfuil tábhachtach 
nach beag ag baint leis i láthair na huaire chun an 
tseirbhís JobsIreland a athfhorbairt trí áis 
ardsonraíochta cuardaigh post a sholáthar.  
 
 
 
 
 
 

Prótacal comhaontaithe le Skillnets  
I Mí an Mhárta 2013 shínigh an Roinn prótacal 
comhoibrithe le Skillnets8, ar eagraíocht é atá 
maoinithe ag an gCiste Náisiúnta Oiliúna (CNO), tríd 
an Roinn Oideachas agus Scileanna (ROS), chun 
grúpaí cuideachtaí, atá suite sa réigiún/cheantar 
céanna agus a bhfuil riachtanais oiliúna chosúla 
acu, a mhaoiniú trí ‘líonraí oiliúna’ a chuireann 
oiliúint fhóirdheonaithe ar fáil do ghnóthais 
Éireannacha.    
 
Oibríonn Skillnets le fostóirí chun sainaithint a 
dhéanamh ar riachtanais scileanna san am i láthair 
agus amach anseo, cúrsaí a fhorbairt chun freastal 
ar na riachtanais sin, agus cúrsaí oiliúna a thairiscint 
do dhaoine, idir fostaithe agus dífhostaithe, i réimsí 
fostaíochtaí féideartha.   
 
Beidh an prótacal a bunaíodh ina chúis le naisc níos 
struchtúrtha a chruthú idir an dá eagraíocht ar na 
leibhéil náisiúnta, rannacha agus áitiúla, le feasacht 
a mhéadú agus a choinneáil ar na seirbhísí a 
chuireann an dá eagraíocht ar fáil do dhaoine 
dífhostaithe. 
 
Na Seirbhísí Eorpacha Fostaíochta  
Soláthraíonn na Seirbhísí Eorpacha Fostaíochta 
(EURES) seirbhís idirnáisiúnta earcaíochta 
d’fhostóirí, a mbíonn deacrachtaí acu le baill foirne 
a earcú in Éirinn, agus cabhraíonn siad le 
cuardaitheoirí poist a bhfuil cónaí orthu in Éirinn 
teacht ar dheiseanna fostaíochta ar fud fad na 
hEorpa.  Tugann comhairleoirí ardoilte de chuid 
EURES comhairle agus treoir d’oibrithe soghluaiste 
in Éirinn agus dóibh siúd a bhfuil ar intinn acu 
bogadh go hÉirinn. 
 
In 2013 d’oibrigh EURES Éireann as láimh a chéile 
leis na hearnálacha foirgníochta agus inneal-
tóireachta san Iorua, sa Ríocht Aontaithe agus i 
gCeanada le neart folúntas a aimsiú d’oibrithe 
dífhostaithe Éireannacha.  In ainneoin na 
ndeacrachtaí uile i Margadh Fostaíochta na 
hÉireann faoi láthair, chomhoibrigh EURES go dlúth 
le roinnt cuideachtaí in Éirinn d’fhonn na riachtanais 
scileanna ar leith a bhí acu a chomhlíonadh, 
scileanna TFC agus teanga ina measc.   

                                                 
8
 www.skillnets.ie  

http://www.skillnets.ie/

Momentum 
Bhí príomhról ag an Roinn i gcur i bhfeidhm agus 
tacú le Móiminteam, rud atá á chur ar fáil faoin 
gCiste Oideachais agus Oiliúna don Mhargadh 
Saothair (COOMS), agus é á mhaoiniú tríd an Roinn 
Oideachais agus Scileanna. Is ionann Móiminteam, 
agus é mar chuid de Phlean Gníomhaíochta Post an 
Rialtais agus den Straitéis Náisiúnta Scileanna, is 
ionann é agus deis gníomhachtaithe shuntasach 
margadh saothair.   
 
Sholáthair sé 6,500 tionscadal oideachais agus 
oiliúna in aisce do chuardaitheoirí poist 
fadtéarmacha agus chuimsigh sé oiliúint ag an 
obair i bhfoirm modúil taithí oibre, chomh maith le 
forbairt na scileanna oibre a bhíonn ag teastáil le 
deiseanna fostaíochta a thapú agus a choinneáil.  
Cheap agus d’fheidhmigh an tAonad Tacaíochta 
Réigiúnach, i gcomhar le Seirbhísí Gníomhachtaithe 
agus Tacaíocht Fostaíochta na Roinne, samhail 
tacaithe ioncaim agus próisis earcaíochta do 
Momentum agus ghlac sé páirt i measúnú 
neamhspleách ar an gclár chomh maith. 

 

DAOINE SCOTHAOSTA  
 
Athbhreithniú ECFE ar Chóras Pinsean na 
hÉireann  
I Mí an Mhárta 2012, iarradh ar an Eagraíocht um 
Chomhar agus Fhorbairt Eacnamaíochta (ECFF) 
tabhairt faoi athbhreithniú, thar cheann an Rialtais, 
ar chóras pinsean na hÉireann, le dálaí 
geilleagracha a chur san áireamh, agus moltaí a 
dhéanamh d’athchóiriú an chórais san 
fhadtréimhse.   
 
D'éiligh téarmaí tagartha an athbhreithnithe seo 
anailís chuimsitheach ar gach uile ghné den 
soláthar Éireannach le haghaidh ioncam scoir (an 
Pinsean Stáit agus sochair poiblí eile, pinsin 
phearsanta agus cheirde agus scéimeanna 
d’oibrithe san earnáil phoiblí).   
 
D'fhoilsigh an ECFE a hAthbhreithniú ar Chóras 
Pinsean na hÉireann in Aibreán 2013. Cé gur 
fhormhuinigh sé an t-athchóiriú polasaí pinsean atá 
déanta go dtí seo, rinne an tuarascáil roinnt moltaí 
le haghaidh athchóiriú amach anseo chomh 
maith. Is é príomh-mholadh an ECFE ná go 

ndéanfaí feabhsú ar leorgacht pinsean trí mhéadú 
a dhéanamh ar chumhdach sa chuid mhaoinithe 
den chóras pinsean, trí chóras pinsean atá bunaithe 
ar fhostaíocht agus a bheadh uilíoch agus 
éigeantach, nó gar-éigeantach.  
 
Tugann figiúirí le fios nach bhfuil pinsean 
forlíontach ach ag 50% (40% gan oibrithe de chuid 
na hearnála poiblí a áireamh) d’oibrithe idir 20 agus 
69 bliain d’aois agus is údar imní é go bhfuil an 
figiúir chomh híseal sin.  Tá sé ar cheann de 
thosaíochtaí an Rialtais an clúdach forlíonach pinsin 
a mhéadú, go háirithe i measc daoine ar 
ísealioncam agus daoine a bhfuil bearnaí acu ina 
stair fostaíochta.  Tá baint amach an chlúdaigh 
uilíoch pinsin ar cheann de na príomhaidhmeanna i 
gClár an Rialtais.  
 
Tugtar faoi deara sa tuarascáil go bhfuil seasamh 
na hÉireann ina leith seo maith go leor i 
gcomparáid le ballstáit eile de ECFF.  Tugtar faoi 
deara go háirithe go bhfuil seasamh pinsinéirí 
Éireannacha ó thaobh airgid de go maith a bheag 
nó a mhór, i gcomparáid le haoisghrúpaí eile in 
Éirinn agus i gcomparáid le tíortha eile araon. 
 
Is iad seo a leanas roinnt de phríomhmholtaí na 
tuarascála: 
 

 Tá an clúdach pinsean príobháideach, .i. pinsin 
cheirde agus phearsanta araon, 
neamhchothrom faoi láthair, rud a chaithfear a 
mhéadú mar bheart práinne.  D’fhéadfaí an 
clúdach a mhéadú trí: 
o Iallach a chur ar dhaoine; 
o Bogiallach a chur ar dhaoine; 
o Daoine a chlárú sa ghnáthchúrsa; agus/nó 
o Na dreasachtaí airgid atá ann cheana a 

fheabhsú. 

 Is cóir d’Éirinn machnamh a dhéanamh ar 
struchtúr na scéime pinsean stáit a athrú trí 
athrú go dtí sochar bunráta, íocaíocht 
thástáilte ó thaobh acmhainne de, nó a 
chinntiú go dtabharfar onóir do na 
ranníocaíochtaí uile agus na sochair phinsin á 
n-áireamh ar a laghad. 

 D’fhéadfaí an scéim pinsin stáit a nua-aoisiú 
d’fhonn saol oibre níos faide a spreagadh, rud a 
bheadh ar aon dul leis an treocht idirnáisiúnta. 

 Is í aois an phinsin 68 bliain d’aois in Éirinn, rud 
a chiallaíonn go bhfuil an tír seo ar cheann de 
na tíortha is mó atá chun cinn i dtaobh an aois 
inphinsin a mhéadú.  D’fhéadfaí aois an phinsin 
a nascadh leis an ionchas saoil i ndiaidh na 
bliana 2028.  

 Reachtaíocht chosanta baill pleananna sochair 
sainithe (SS) a threisiú nuair a chuirtear 
pleananna chun críche agus a bhaintear an t-
ord tosaíochta.   
 

Déanfar tuilleadh machnaimh ar na moltaí seo le 
bonn eolais a chur faoi na forbairtí a dhéanfar ar an 
mbeartas pinsean amach anseo.   

 
Athchóiriú an Phinsin Stáit  
Tá béim leagtha le blianta beaga anuas ar 
inbhuanaitheacht an chórais phinsin de bharr:  

 na bhfadhbanna déimeagrafacha atá i ndán 
d’Éirinn mar thír agus an méadú ar chostais 
phinsin (agus ar chostais eile a mbíonn baint 
acu le haois) a eascróidh astú; agus  

 dul i léig an airgeadais phoiblí ó thosaigh an 
cúlú eacnamaíochta.  

 
I measc na bhfadhbanna déimeagrafacha atá i 
ndán do chóras pinsean na hÉireann tá: 

 Líon na ndaoine breacaosta ag dul i méid - bhí 
12% den daonra os cionn 65 bliain d’aois in 
2013 agus tá sé réamh-mheasta go méadóidh 
an céatadán seo go dtí 23% in 2050 (méadú 
faoi dhó).  

 Tá an t-ionchas saoil ag dul i méid.  I lár na 
nóchaidí, b’ionann an t-ionchas saoil agus 73 
bliain d’aois i gcás fear agus 78.5 bliain d’aois i 
gcás ban.  Is ionann an t-ionchas saoil dóibh 
siúd atá 65 bliain d’aois sa lá atá inniu ann agus 
82 bliain d’aois i gcás fear agus 85 bliain d’aois i 
gcás ban. Beidh na staitisticí seo méadaithe go 
dtí 84.1 bliain d’aois agus 87.4 bliain d’aois faoi 
seach faoin mbliain 2030.  

 Meastar go dtiocfaidh borradh ar an méid a 
chaitheann an Stát ar phinsin (pinsin cheirde 
don earnáil phoiblí san áireamh) ó thart ar 
7.5% de OTI in 2010 go dtí 11.7% de OTI in 
2060.  

 Is suntasach líon na ndaoine a fhágann an lucht 
saothair tar éis dóibh 65 bliain d’aois a shlánú. 
Thug Suirbhéireacht Ráithiúil Náisiúnta na 

Príomh-Oifige Staidrimh ar Theaghlaigh (R2, 
2013) le fios go raibh 78.0% de na daoine idir 45 
agus 54 bliain d’aois páirteach sa lucht saothair. 
Ní raibh ach 67.1% páirteach i gcás daoine idir 
55 agus 59 bliain d’aois, 45.4% i gcás daoine idir 
60 agus 64 bliain d’aois agus 9.4% i gcás daoine 
65 bliain d’aois agus os a chionn. 

 
I bhfianaise na ndéimeagrafach atá ag athrú agus 
na bhfadhbanna ó thaobh inbhuanaitheachta de, 
tá roinnt athchóirithe tugtha isteach le déanaí agus 
cuirfear tuilleadh i bhfeidhm sna blianta amach 
romhainn.  

 
Díothú an Phinsin Stáit (Trasdul)  
Tá an iarracht le saol oibre níos faide a spreagadh 
ar cheann de na straitéisí atá ann d’fhonn dul i 
ngleic leis na fadhbanna leorgachta agus 
inbhuanaitheachta sa phinsean stáit.   
 
Tá ag baint leis an bPinsean Stáit (Trasdul), rud a 
gheofar réidh leis do dhaoine a shlánóidh 65 bliain 
d’aois i ndiaidh an 1 Eanáir 2014, coinníoll scoir a 
chuireann bac le daoine ar mian leo filleadh ar an 
obair tar éis dóibh dul ar scor. Cúinsí stairiúla ba 
chúis le tabhairt isteach an phinsin trasdula, a 
bhain leis an aois cháilithe le haghaidh an Phinsin 
Stáit (Ranníocach), aois arbh ionann í agus 70 bliain 
d’aois go dtí go luath sna seachtóidí.  
 
Ní íocfar an Pinsean Stáit (Trasdul) le daoine a 
shlánóidh 65 bliain d’aois i ndiaidh an 1 Eanáir 
2014.  Leanfaidh daoine a cháiligh le haghaidh na 
híocaíochta in 2013 den íocaíocht a fháil ar feadh a 
n-éileamh (suas le 12 mhí).  Beidh iarratasóirí nua a 
bheidh 65 bliain d’aois i ndiaidh Mhí Eanáir 2014 
fós cáilithe le haghaidh na scéimeanna 
gearrthréimhseacha leasa shóisialta uile.  

 
Pinsin Fhorlíontacha agus Phríobháideacha  
Rinneadh Acht na bPinsean a leasú in 2013; chun 
foráil a dhéanamh d’athruithe ar struchtúr 
rialachais an Bhoird Pinsean agus chun foráil a 
dhéanamh do chumhacht a thabhairt don Bhord 
Pinsean scéimeanna pinsin a fhoirceannadh i 
gcásanna áirithe (an tAcht Leasa Shóisialaigh agus 
Pinsean (Forálacha Ilghnéitheacha), 2013);  chun 
freagairt do cheisteanna a bhí ag teacht chun solais i 
ndáil le roinnt scéimeanna pinsin ceirde de thoradh 
ar díothú an Phinsin Stáit (Trasdul)  (an tAcht Leasa 

Shóisialaigh agus Pinsean, 2013);  chun na rialacha i 
dtaca le tosaíochtaí foirceanta scéimeanna agus na 
forálacha i ndáil le hathstruchtúrú sochair 
scéimeanna a athrú (an tAcht Leasa Shóisialaigh 
agus Pinsean (Uimh. 2), 2013).   
 
Rinneadh dul chun cinn chomh maith ar fhorbairt 
seirbhís rianaithe pinsean trí áiseanna a fhorbairt 
chun an uimhir thagartha scéim pinsin a nascadh 
leis an Uimhir Phearsanta Seirbhíse Poiblí. 
 

An Tuarascáil ar Tháillí Pinsean, 2012  
Foilsíodh i Mí Dheireadh Fómhair 2012 an 
Tuarascáil ar Tháillí Pinsean, 2012, arna coimisiúnú 
ag an Roinn. Bhí sé mar aidhm ag an tuarascáil seo, 
arbh í an chéad tuarascáil uileghabhálach de chuid 
an Rialtais ar an ábhar, eolas a bhailiú ar na táillí 
pinsin a ghearrtar, measúnú a dhéanamh ar cibé 
acu atá nó nach bhfuil na táillí sin réasúnta agus 
trédhearcach, na torthaí a thuairisciú agus moltaí a 
dhéanamh dá réir sin. Chuathas i ndáil comhairle le 
hiontaobhaithe scéimeanna pinsin ceirde, le 
soláthróirí pinsean, le comhairleoirí pinsin agus le 
bainisteoirí infheistíochta agus an tuarascáil á 
hullmhú.  
 
I ndiaidh a foilsithe, tugadh deis do dhaoine aonair 
agus do chomhlachtaí leasmhara machnamh a 
dhéanamh ar an tuarascáil agus freagairt di thar 
thréimhse 3 mhí.  Fuarthas 17 n-aighneacht le linn 
an phróisis comhairliúcháin.  Bhí sna haighneachtaí 
sin a fuarthas réimse leathan tuairimí, idir 
cáinteach agus tacúil, i ndáil leis an tuarascáil, mar 
aon le réimse moltaí agus tograí a raibh sé mar 
aidhm acu gnéithe de thimpeallacht gearrtha táillí 
na hearnála pinsean a athrú chun feabhais.  Rinne 
an Roinn, an Bord Pinsean agus an Banc Ceannais 
spíonadh ar na haighneachtaí ina n-iomláine agus 
ullmhaíodh tuairisc, lena cur faoi bhráid an Rialtais, 
ar na bearta praiticiúla a d’fhéadfaidís a dhéanamh 
chun dul i ngleic leis na moltaí. Tar éis an phróisis 
comhairliúcháin, d’fhógair an tAire i Mí Aibreáin 
2013 go gcuirfear i bhfeidhm na moltaí sa 
Tuarascáil ar Tháillí Pinsean, 2012 ina n-iomláine. 

 
 
 
 

FORBAIRTÍ EILE BEARTAIS 
 
An Ráthaíocht don Aos Óg 
Le linn Uachtaránacht na hÉireann ar an AE, 
glacadh le moladh de chuid na Comhairle do 
Bhallstáit i ndáil le ráthaíocht don aos óg. Déanann 
an moladh Ballstáit a spreagadh chun:  
 
“a chinntiú go bhfaighidh gach uile dhuine óg faoi 
bhun 25 bliain d’aois dea-thairiscint fostaíochta, 
deis breisoideachais, printíseacht nó cúrsa oiliúna 
laistigh de thréimhse ceithre mhí tar éis an 
t-oideachas foirmiúil a fhágáil nó post a 
chailleadh.” 
 
Is aitheantas foirmiúil ar leibhéal AE í an 
Ráthaíocht don Aos Óg gur gá do AE dul i ngleic le 
fadhb na hóg-dhífhostaíochta trí €6 billiún a chur i 
leataobh don Tionscnamh Ógfhostaíochta (2014-
2020).  Beidh Éire in ann iarratas a dhéanamh ar 
mhaoiniú faoin tionscnamh seo chun tacú lena 
cuid iarrachtaí féin le cabhrú le daoine óga, 
dífhostaithe poist a fháil.   
 
Sheol Éire a Plean Feidhmithe maidir leis an 
Ráthaíocht don Aos Óg chun an Choimisiúin 
Eorpaigh ag deireadh 2013. Tugtar cuntas sa 
phlean ar gach uile bheart de chuid an Rialtais don 
bhliain 2014 a thabharfaidh cúnamh do dhaoine 
óga athrú ón oideachas go dtí an obair, agus ón 
dífhostaíocht go dtí an obair. Ar aon dul le fonn an 
Rialtais le dul i ngleic leis an dífhostaíocht 
fhadtéarmach, beidh an plean dírithe ar 
idirghabhálacha do na daoine óga is mó dá bhfuil i 
mbaol na dífhostaíochta fadtéarmaí ar an gcéad dul 
síos mar gheall ar go dtabharfar isteach an 
Ráthaíocht ar bhonn céimnithe.  
 
Fuarthas maoiniú le haghaidh clár píolótach faoin 
Ráthaíocht don Aos Óg i mBaile Munna, Baile Átha 
Cliath freisin. Tá sé beartaithe go mbainfear leas as 
a mbeidh foghlamtha de dhroim an Chláir 
Phíolótaigh i mBaile Munna chun bonn eolais a 
chur faoi thabhairt isteach na Ráthaíochta don Aos 
Óg ar bhonn náisiúnta. 
 
 
 
 



 
 

 

 

30 

Tu
ar

as
cá

il 
B

h
lia

n
tú

il 
2

0
1

3
  

Polasaí Ioncaim Leanaí 
I Mí Feabhra 2013 foilsíodh an chéad tuarascáil de 
chuid an Ghrúpa Chomhairligh Cánach agus Leasa 
Shóisialta i ndáil le ceist na dtacaíochtaí ioncaim 
linbh agus teaghlaigh.  
 
I bhfianaise na saincheisteanna casta a bhaineann 
leis an gceist, cúrsaí fioscacha, oibríochtúla agus 
dlíthiúla san áireamh, chomh maith leis na 
himpleachtaí le haghaidh athchóirithe i dtaca leis 
an mbochtaineacht leanaí agus le torthaí 
dreasaithe fostaíochta, tá tuarascáil an Ghrúpa ar 
thacaíochtaí ioncaim linbh agus teaghlaigh fós á 
cur faoi chaibidil ag an Aire. 
 
Liúntas Cúram Baile  
Foilsíodh an tuarascáil ar an athbhreithniú ar Scéim 
an Liúntais Cúram Baile i Mí Aibreáin 2013.  
Cuireadh tús le cur i ngníomh na n-athruithe 
riaracháin a mhol an grúpa athbhreithnithe sa 
tuarascáil go gairid ina dhiaidh sin.   
 
Tá i gceist leis an obair seo athdhearadh 
foirmeacha iarratais, treoirlínte eolais, cumarsáid le 
cliaint, srl. chomh maith leis na hathruithe ar an 
gcóras ar gá leo le tacú leis na próisis nua. Tá an 
obair seo ar fad á maoirsiú ag Grúpa Feidhmithe a 
cuireadh ar bun chun na críche seo i Mí na 
Bealtaine 2013. Tá ar an nGrúpa Feidhmithe 
ionadaithe don Roinn, do Ranna bainteacha eile 
den Rialtas, don Údarás Náisiúnta Míchumais agus 
do Ghrúpaí Tuismitheoirí agus Tathanta.  
  
Tá cóipeanna den tuarascáil le fáil ar shuíomh 
Idirlín na Roinne9. 

 
An Dearbhú Dúnta 
Thosaigh an Roinn tionscadal taighde, i gcomhar le 
Cumann Leighis na hÉireann, i ndáil le húsáid 
treoirlínte nua dearbaithe dúnta ag liachleachtóirí 
ginearálta.   
Cuireadh tús leis an tionscadal le dul i ngleic le 
daoine a bhfuil géarfhadhbanna sláinte coitianta 
acu, a bheifí ag súil go réasúnta go dtiocfaidís chucu 
féin tar éis tamaill, ach a éiríonn spleách ar shochair 

                                                 
9
 

http://www.welfare.ie/en/downloads/Review_DA_Do
mCare.pdf  

bhreoiteachta fhadtréimhseacha.  D’fhonn lámh 
chúnta a thabhairt do liachleachtóirí ginearálta 
breoiteacht a dhearbhú i gceart agus torthaí sláinte 
níos fearr a bhaint amach dá gcuid othar freisin dá 
bhrí sin, rinne Príomhchomhairleoir Míochaine na 
Roinne agus a fhoireann treoirlínte a fhorbairt de 
réir dea-fhianaise idirnáisiúnta, ar a dtugtar ‘An 
Dearbhú Dúnta’.  Tá i gceist leis seo an coincheap 
gur cóir tréimhsí téarnaimh fianaisebhunaithe a 
leagan síos i ndáil le riochtaí míochaine coitianta 
agus le gnáthaimh mháinliachta coitianta.  Tá na 
Coistí um Cháilíocht sa Chleachtadh agus um 
Chaighdeáin Eiticiúla de Choláiste Liachleachtóirí na 
hÉireann tar éis glacadh leis na treoirlínte seo.  
 
Tá tús curtha le tionscadal taighde ar a n-úsáid sa 
chleachtadh ginearálta le déanaí i gcomhar le 
Cumann Leighis na hÉireann.  Tá sé beartaithe go 
ndéanfar anailís ar thorthaí an ghrúpa tionscadal 
taighde tar éis tréimhse sé mhí d’fhonn iarmhairtí 
úsáid na dtreoirlínte ar fhad éileamh a mheas. 
Déanfar anailís ar réimse riailghrúpaí ag an am seo 
chomh maith.   

 
An Forlíonadh Cíosa  
Tugann scéim an fhorlíonta cíosa tacaíocht do thart 
ar 80,000 duine cáilithe a bhfuil cónaí orthu i 
gcóiríocht phríobháideach ar cíos ach nach bhfuil 
d’acmhainn acu costais na cóiríochta sin a 
sheasamh agus nach bhfuil fáil acu ar chóiríocht ó 
aon fhoinse eile. B’ionann iomlán an chaiteachais 
ar an scéim in 2013 agus thart ar €373 milliún. 
 
Cuireadh uasteorainneacha cíosa athbhreithnithe i 
bhfeidhm i dtaca leis an bhforlíonadh cíosa le 
héifeacht ón 17 Meitheamh 2013. Socraíodh na 
huasteorainneacha athbhreithnithe tar éis 
athbhreithniú fairsing a dhéanamh ar an margadh 
cóiríochta príobháidí ar cíos bunaithe ar na sonraí 
ab úire a raibh fáil orthu.   
 
Is é beartas straitéiseach na Roinne an forlíonadh 
cíosa a chur i leataobh dá fheidhm bhunaidh arís .i. 
liúntas tacaíochta ioncaim gearrthéarmach. 
D’fhaomh an Rialtas i Mí Iúil 2013 tabhairt isteach 
na hÍocaíochta Cúnamh Tithíochta (ÍCT). Faoin 
scéim seo, is iad na húdaráis áitiúla a bheidh 
freagrach as daoine a fhaigheann an forlíonadh 
cíosa mar gheall ar go bhfuil riachtanas 
fadtéarmach tithíochta acu, seachas an Roinn 

http://www.welfare.ie/en/downloads/Review_DA_DomCare.pdf
http://www.welfare.ie/en/downloads/Review_DA_DomCare.pdf

Coimirce Sóisialaí mar atá faoi láthair. Tá ar cheann 
de na príomhbhuntáistí a bhaineann leis an scéim 
seo an chaoi a mbainfear na bacainní atá ann faoi 
láthair do dhaoine atá ag fáil an fhorlíonta cíosa ach 
ar mian leo filleadh ar an obair, rud atá ar aon dul 
le gealltanais an Rialtas faoin gClár um Bealaí chun 
na hOibre. 

 
Íocaíochtaí Riachtanas Eisceachtúil 
Faoi Scéim an Liúntais Leasa Fhorlíontaigh, tá de 
chumhacht ag an Roinn íocaíocht riachtanas 
eisceachtúil aonuaire a dhéanamh d’fhonn cabhrú 
le caiteachas bunriachtanach, aonuaire, gan 
choinne a sheasamh nach bhféadfadh duine a 
sheasamh go réasúnta as a chuid ioncaim 
sheachtainiúil féin.  Rinneadh 133,000 íocaíocht dá 
leithéid i rith 2013 ar chostas beagnach cothrom le 
€36 milliún. 

 
I Mí Eanáir 2013 eisíodh treoirlínte don fhoireann a 
dhéanann plé le Scéim an Liúntais Leasa 
Fhorlíontaigh lena gcur ar an eolas faoi na huas-
suimeanna iníoctha faoi scéim na híocaíochta 
riachtanas eisceachtúil i leith réimse míreanna 
teaghlaigh agus pearsanta, m.sh. fearais chistine, 
troscán, éadaí, agus bugaithe agus cruibeanna do 
leanaí.  Cinntíonn na treoirlínte seo go ndéantar na 
cuir chuige éagsúla a úsáidtear ar fud na tíre a 
chaighdeánú chun comhsheasmhacht a áirithiú i 
seachadadh na seirbhíse.  
 
Ní chuireann na huas-suimeanna molta seo isteach 
ar lánrogha na n-oifigeach a riarann an scéim 
íocaíocht riachtanas eisceachtúil a dhéanamh le 
cabhrú le duine aonair nó le teaghlach atá in aon 
fhíor-chruachás áirithe. 

 

FAISNÉIS AGUS SEIRBHÍS DO 

CHUSTAIMÉIRÍ  
 
Tá an Roinn tiomanta do sheirbhís ghairmiúil, 
éifeachtach, chúirtéiseach a chur ar fáil atá 
freagrach do riachtanais ár gcliant ar fad.  Leagann 
an Roinn béim láidir ar an tábhacht a bhaineann le 
dea-sheirbhís do chustaiméirí agus is mór aici an t-
ionchur agus an t-aiseolas a fhaightear trí na fóraim 
agus trí na bealaí comhairleacha éagsúla. 

 

An Chairt Chustaiméirí agus an Plean 
Gníomhaíochta 2013-2015  
Ceann de na héachtaí ba shuntasaí i réimse na 
seirbhíse do chustaiméirí in 2013 ba ea foilsiú na 
Cairte Custaiméirí agus an Phlean Gníomhaíochta 
2013-2015.  Déanann an cháipéis seo forbairt ar ar 
baineadh amach faoi straitéisí eile roimhe seo agus 
leagtar síos inti tiomantas na Roinne don tseirbhís 
do chustaiméirí a fheabhsú as seo go ceann 
tréimhse trí bliana.   
 
Tugtar sa Chairt Chustaiméirí breac-chuntas ar an 
gcáilíocht seirbhísí ar cóir do dhaoine bheith ag súil 
léi agus iad ag déanamh plé leis an Roinn, agus 
leagtar amach go soiléir sa cháipéis freisin na bealaí 
teagmhála atá ann dóibh siúd ar mian leo gearán a 
dhéanamh.  Chomh maith leis an gCairt 
Chustaiméirí, forbraíodh Cód Iompraíochta do 
Chustaiméirí, rud a bhfuil sé mar aidhm aige cliaint, 
baill foirne, agus an pobal i gcoitinne a chosaint 
agus iad in oifigí poiblí dár gcuid d’fhonn tacú le 
seirbhís níos éifeachtaí, níos cairdiúla a chur ar fáil 
agus a éascú. 

 
Athfhorbairt shuíomh Idirlín na Roinne  
Athfhorbraíodh suíomh Idirlín na Roinne10 le 
réimse iomlán na seirbhísí a chuireann an Roinn ar 
fáil a léiriú.   
 
Bhí an dearadh nua ina chúis le gnéithe 
nascleanúna a fheabhsú do gach uile úsáideoir agus 
cuireadh leathanach nua ar leith leis an suíomh do 

                                                 
10

www.welfare.ie  

 
An tAire Burton agus baill foirne ag seoladh an tsuímh 
Idirlín nua  

http://www.welfare.ie/

Intreo, trínar féidir le fostóirí agus le cuardaitheoirí 
poist rochtain ar an eolas ar fad maidir le 
tacaíochtaí, le deiseanna oiliúna agus le 
teidlíochtaí. Tugadh breis is 4 milliún cuairt ar an 
suíomh i gcaitheamh 2013. 
 
Tá leagan soghluaiste de www.welfare.ie le fáil 
chomh maith. 

 
Grúpaí Ionadaíocha Custaiméirí  
De bhun na ngealltanas a thugtar sa Phlean 
Gníomhaíochta Custaiméirí 2013-2015, tugadh 
faisnéis do ghrúpaí ionadaíocha custaiméirí ar 
réimse saincheisteanna, amhail: 

 Drochíde ar sheanóirí; 

 JobsPlus; 

 Intreo;  

 An Cárta Seirbhísí Poiblí agus a úsáid le 
haghaidh an tsaorthaistil; 

 Straitéis na nÍocaíochtaí; agus 

 Athruithe ar an bPinsean Stáit (Ranníocach)  

 
Fóram Comhairleach na nImirceach 
Leanadh d’obair i bhFóram Comhairleach na 
nImirceach le linn 2013.  Bunaíodh an Fóram in 
2012 tar éis fhoilsiú na tuarascála ‘Duine nó 
Uimhir?’ , ar tuarascáil í ina gcuirtear faoi chaibidil 
na deacrachtaí a bhíonn ag inimircigh nuair a 
dhéanann siad iarracht rochtain ar an gcosaint 
shóisialta in Éirinn.   
 
Tá ar an bhFóram ionadaithe do Nasc, do 
Crosscare, do Dhoras Luimní, do FLAC agus do 
New Communities, mar aon leis na rannóga 
ionadaíochta éagsúla den Roinn a dhéanann plé 
leis na saincheisteanna a ardaíodh.  
 
Rinneadh an-dul chun cinn le linn 2013 ar oiliúint a 
fheabhsú, ar eolas a sholáthar, ar threoir faoi 
scéimeanna a chur ar fáil, ar an bpróiseas 
cinnteoireachta, ar an tseirbhís do chustaiméirí 
agus ar fhoirmeacha a athdhearadh. 
 
Tá tuairisc á cur le chéile faoi láthair ar na bearta a 
rinneadh le dul i ngleic leis na deacrachtaí a tháinig 
chun solais, agus déanfar athbhreithniú ar an 
bhFóram in 2014. 

 
 

Tráchtanna agus Gearáin 
Éascaíonn córas tráchtanna agus gearán na Roinne 
próiseáil gearán ar bhealach tráthúil, éifeachtach. 
Rinneadh breis is 1,200 trácht agus gearán a 
phróiseáil i gcaitheamh 2013 agus tugadh 90% 
díobh sin chun réitigh laistigh de 15 lá oibre. 

 
Seirbhísí as Gaeilge a Sholáthar  
Lean an Roinn de sheirbhísí a chur ar fáil trí mheán 
na Gaeilge in 2013 de réir cheanglais Acht na 
dTeangacha Oifigiúla, 2003.  

 
Aistriúchán agus Ateangaireacht 
Rinne an Roinn socruithe le linn 2013 i dtaca le 
haistriú 330 cáipéis ó Ghaeilge go Béarla agus ó 
Bhéarla go Gaeilge.  Ina theannta sin, tugadh faoi 
3,500 aistriúchán go 50 teanga eile. Bhain 500 
cliant leas as seirbhísí ateangaireachta; agus 
cuireadh seirbhísí ateangaireachta teanga 
comharthaíochta ar fáil do 16 chliant. 

 
Saoráil Faisnéise  

 Rinne an Roinn Coimirce Sóisialaí plé le 2,164 
iarratas faoin reachtaíocht saoráil faisnéise i rith 
2013.  Tháinig 2,040 ceann (96%) de na hiarratais ó 
bhaill den phobal a bhí ag lorg cóipeanna de na 
sonraí pearsanta a choinníonn an Roinn maidir leo, 
agus bhain 84 de na hiarratais le cúrsaí 
neamhphearsanta. Tá borradh suntasach tagtha ar 
líon na n-iarratas a fhaightear in aghaidh na bliana 
le blianta beaga anuas m.sh. 1,703 in 2012 agus 
1,106 in 2011. 
 
Deonaíodh 72% de na hiarratais a ndearna an 
Roinn plé leo ina n-iomláine in 2013; níor 
diúltaíodh ach do 0.05% de na hiarratais. 
Tarraingíodh siar an chuid eile de na hiarratais nó 
níor deonaíodh ach go páirteach iad de bharr go 
raibh i gceist leo faisnéis a bhain le tríú páirtithe.  
 
Anois agus tá tuilleadh freagrachtaí ar an Roinn, 
bhí gá le hathbhreithniú a dhéanamh ar na 
riachtanais oiliúna i ndáil leis an tsaoráil faisnéise. 
Cuireadh oiliúint ar 74 ball foirne in 2013 agus tá 
sé beartaithe go leanfar den oiliúint seo in 2014. 

http://www.welfare.ie/

TTHHAAOOBBHH  CCOOSSTTAAIISS  DDEE  AA  CCHHUURR  CCHHUUNN  CCIINNNN  

PRÓISIS GHNÓ NÍOS FEARR  
 
Leanann an Roinn de gach uile iarracht a 
dhéanamh seirbhís den scoth a chur ar fáil do 
chustaiméirí, ach an úsáid is fearr is féidir a bhaint 
as na hacmhainní a bhfuil fáil aici orthu ag an am 
céanna.   
 
Tá athrú nach beag tagtha ar ról na Roinne agus ar 
na seirbhísí a sholáthraíonn sí le blianta beaga 
anuas. Chun freastail ar an éileamh seo, tá obair ar 
bun ar bhonn leanúnach chun an eagraíocht a 
athrú agus an chaoi a dhéanann an Roinn gnó a 
fheabhsú. 
 
I measc na rudaí atá déanta mar chuid den obair 
seo go dtí seo tá atheagrú foirne agus rannóg; 
dearadh, tógáil agus cur i bhfeidhm córas 
ríomhaireachta nua; tabhairt isteach córas guthán 
nua; agus soláthar seirbhísí nua dár gcuid cliant trí 
leas a bhaint as teicneolaíochtaí nua-aoiseacha. 
 
Cuimsíonn an Clár um Bealaí chun na hOibre cur ar 
fáil deiseanna, tacaíochta agus cúnaimh do 
dhaoine dífhostaithe trí leibhéal teagmhála na 
Roinne leo a threisiú, go háirithe leo siúd atá 
dífhostaithe go fadtéarmach nó atá i mbaol na 
dífhostaíochta fadtéarmaí. Soláthraíonn samhail 
seachadta seirbhíse Intreo seirbhísí agus 
tacaíochtaí fostaíochta atá praiticiúil, saincheaptha 
do chuardaitheoirí poist agus tugadh isteach an 
tsamhail seachadta seirbhíse nua, ní b’éifeachtúla 
seo in 44 oifig le linn 2013 agus tá an próiseas le 
cur i gcrích sna hoifigí uile faoi dheireadh 2014.  
Éascaíonn an tsamhail seo cuíchóiriú oifigí na 
Roinne trí uaireanta oscailte a shíneadh agus trí 
bhaill foirne a chomhtháthú.  Dúnadh thart ar 370 
clinic leasa phobail satailíte le 2 bhliain anuas mar 
chuid den chlár seo, rud a d’éascaigh ath-imlonnú 
300 ball foirne mar oibrithe gníomhachtaithe 
cásanna. 

 
Tar éis thabhairt isteach an chláir nuachóirithe 
seachadadh seirbhíse, d’éirigh linn in 2013 fáil 
réidh leis an riaráiste éileamh nua i réimsí amhail 
an Pinsean Easláine, an Liúntas do Chúramóirí agus 
an Liúntas Míchumais.  Fuarthas réidh leis an 
riaráiste éileamh nua agus athnuachana ar an 
bhForlíonadh Ioncam Teaghlaigh i gcaitheamh 
2013 freisin.  Ina theannta sin, cuireadh méid 
suntasach oibre i gcrích i dtaca leis an bPinsean 
Easláine agus leis an Liúntas do Chúramóirí le dul i 
ngleic leis an méadú ar líon na n-iarrataí ar 
athbhreithniú agus ar achomharc de thoradh ar 
líon ard na gcásanna a cinneadh.  Tá obair fós ar 
bun ar achomhairc i ndáil leis an Liúntas 
Míchumais. 

 

OILIÚINT FEABHSAITHE PRÓISEAS GNÓ 
  
Le linn 2013, cuireadh cur chuige comhtháite i 
bhfeidhm i leith na hOiliúna Feabhsaithe Próiseas 
Gnó (FPG) mar thoradh ar chomhthionscnamh idir 
Aonad Feabhsaithe Gnó (AFG) agus Aonad 
Forbartha Foirne (AFF) na Roinne, rud ar cur 
chuige é a thabharfaidh na scileanna agus na tacaí 
is riachtanach do na rannpháirtithe chun iad a 
spreagadh le tabhairt faoi thionscadal 
feabhsúcháin san ionad oibre. Tairgeann an cur 
chuige seo saineolas seachtrach chomh maith 
nuair a bhíonn gá leis, rud a dhéanann feabhsú 
breise ar an dóchúlacht torthaí rathúla do 
thionscadail áirithe. 
   
Cuireadh an oiliúint feabhsaithe próiseas gnó ar 45 
bainisteoir agus thug 29% de na rannpháirtithe 
faoi thionscadal feabhsaithe próiseas gnó i ndiaidh 
dóibh an cúrsa oiliúna a chur i gcrích. 
 
Tá sé ar intinn ag an Aonad Feabhsaithe Gnó cúrsaí 
oiriúnaithe san fheabhsú próiseas gnó a chur ar fáil 
arna iarraidh sin, rud a mbeidh de thoradh air 

sábháil airgid don Roinn agus toradh díreach ar an 
infheistíocht a rinneadh san fhoireann laistigh de 
réimse an Aonaid Feabhsaithe Gnó.  

 

AN TAONAD TACAÍOCHTA RÉIGIÚNAÍ 
 
Rinne an tAonad Tacaíochta Réigiúnaí tacaíocht 
leanúnach a chomhordú agus a sholáthar i dtaca le 
cur i ngníomh réimse suntasach athruithe ar na 
Scéimeanna Cuardaitheoir Poist, Cúnamh Feirme 
agus Íocaíocht Teaghlach Aontuismitheora.    
 
Bhí i gceist leis an gclár oibre seo an méid seo a 
leanas: 
 

 Athruithe a chur i ngníomh ar an gcaoi a 
ndéantar acmhainní a mheas i leith na gcliant 
de chuid na Roinne a éilíonn an Cúnamh 
Feirme. 

 Athruithe buiséid a chur i ngníomh i ndáil leis 
an Obair Dhomhnaigh sa chás go bhfuil an 
duine ag éileamh an tSochair Cuardaitheora 
Poist nó scéimeanna liúntais eile. 

 Athruithe buiséid a chur i ngníomh i ndáil leis 
an Íocaíocht Teaghlach Aontuismitheora agus 
tabhairt isteach an tsocraithe idirthréimhsigh i 
leith an Liúntais Cuardaitheora Poist.  

 Laghdú ar fhad ama an tSochair Cuardaitheora 
Poist. 

 Nósanna imeachta oibríochtúla a fhorbairt; 
agus   

 Oiliúint a chur ar thart ar 1,000 ball foirne. 

 
 
 
 
 
 
 
 
 
 
 
 

BAINISTÍOCHT FAISNÉIS AITHEANTAIS 

AGUS ROCHTAIN SHLÁN AR SHEIRBHÍSÍ  
 
Leanann Aonad Faisnéis Aitheantais Cliant na 
Roinne de réimse feidhmeanna bainistithe 
faisnéis aitheantais a chur ar fáil go hinmheánach 
don Roinn agus do chomhlachtaí poiblí eile.  
Dáileadh thart ar 164,000 Uimhir Phearsanta 
Seirbhíse Poiblí (UPSP) i gcaitheamh na bliana.  

 
Athruithe ar Uimhreacha Pearsanta 
Seirbhíse Poiblí in 2013 
Bhí ar an Roinn cur le stoc na nUimhreacha 
Pearsanta Seirbhíse Poiblí i Mí Eanáir 2013. Bhí gá 
leis seo de bharr nach raibh mórán uimhreacha 
inúsáidte fágtha. 9 gcarachtar atá ann san 
fhormáid nua: 7 n-uimhir agus 2 litir ina ndiaidh. I 
gcás daoine aonair, is é an dara litir san Uimhir 
Phearsanta Seirbhíse Poiblí nua ‘A’ (1234567FA, 
mar shampla) agus i gcás comhlachtaí, ar nós 
cuideachtaí, iontaobhas, comhpháirtíochtaí agus 
comhlachtaí neamhchorpraithe, is é an dara litir 
‘H’ (1234567WH, mar shampla). 

 
Tionscadal an Chárta Seirbhísí Poiblí / 
Clárúchán SAFE 
Tugadh isteach an Cárta Seirbhísí Poiblí (CSP) le 
cur ar chumas daoine aonair rochtain ar 
sheirbhísí poiblí ar bhealach ní b’éifeachtúla agus 
d’fhonn dúbailt a íoslaghdú, ach príobháideachas 
na ndaoine sin a chosaint ag an am céanna.   
 
Leanann eisiúint an chárta ar aghaidh agus bhí 
breis is 500,000 cárta eisithe amhail ag deireadh 
2013.  Ní gá do dhuine a bhfuil Cárta Seirbhísí 
Poiblí aige aon chruthúnas aitheantais breise a 
thaispeáint agus é ag bailiú íocaíochtaí leasa 
shóisialta ag an bPostoifig.  De bharr go bhfuil 
grianghraf, síniú agus gnéithe slándála níos fearr 
ar an gcárta chomh maith, is deacra anois 
aitheantas a ghoid, an cárta féin a bhrionnú agus 
úsáidí calaoiseacha eile a bhaint as. 
 
Seoladh roinnt leagan éagsúil den chárta le linn 
2013, an Cárta Seirbhísí Poiblí le Saorthaisteal 
(CSP ST) agus leagan ar leith do dhaoine óga ina 
measc.  

Tagann CSP ST in ionad an phas saorthaistil atá in 
úsáid faoi láthair agus an chárta seirbhísí sóisialta.  
Tá CSP ST i bhfad níos fearr ná na cártaí a bhí in 
úsáid roimhe seo mar gheall ar go dtugann sé 
rochtain fheabhsaithe ar sheirbhísí taistil.   

 
Úsáid an Phróisis  ‘Postchlárúcháin’  
Rinneadh teagmháil i scríbhinn le breis is 117,000 
sealbhóir pas os cionn 66 bliain d’aois sa dara leath 
de 2013 le cead a lorg uathu úsáid a bhaint as na 
grianghraif a chuir siad ar fáil i dtaca lena n-
iarratais ar phas chun críche CSP a eisiúint dóibh.  
Bhí a leithéid de chead tugtha ag breis is 100,000 
duine faoi dheireadh 2013, rud a d’éascaigh 
eisiúint líon ní ba mhó ná 100,000 CSP ST.  

 
Bogearraí Meaitseála Éadan 
D’fhonn an próiseas cláraithe aitheantais a threisiú 
tuilleadh, baineann an Roinn úsáid as bogearraí 
meaitseála éadan le clárúcháin dhúblacha a bhrath 
agus a dhíspreagadh.  Cuireadh roinnt cásanna 
calaois aitheantais amhrasta ar aghaidh chun 
Aonad Imscrúdaithe Speisialta na Roinne lena 
bhfiosrú tuilleadh.   

 
Meaitseáil Sonraí do Ghníomhaireachtaí  
Rinneadh thart ar 100,000 meaitseáil sonraí thar 
ceann gníomhaireachtaí seachtracha le linn 2013. 
 
Cuirtear ar fáil tríd an bhfeidhmchlár ‘Single 
Customer View’, arna fheidhmiú ag an Roinn 
Caiteachais Phoiblí agus Athchóirithe thar ceann 
na Roinne seo, gnáthsheirbhísí meaitseála sonraí 
do chomhlachtaí seachtracha sonraithe chomh 
maith. 

 

RIALÚ AGUS COIGILTIS 
 
Cuireadh cur chuige straitéiseach i leith dul i ngleic 
leis an gcalaois leasa shóisialta i bhfeidhm mar 
chuid de Thionscnamh Frithchalaoise na Roinne, 
2011 – 2013.  
 
Tá an chuid is mó de na daoine a fhaigheann an 
leas sóisialta ag éileamh an mhéid atá ag dul 
dóibh. Tá mionlach ag éileamh sochair leasa 
shóisialta nach bhfuil ag dul dóibh, áfach, agus 
baineann an Roinn feidhm as réimse beart d’fhonn 
a chinntiú go n-íoslaghdaítear an chalaois leasa 

shóisialta agus go mbíonn gníomhaíochtaí rialaithe 
dírithe ar na háiteanna cearta.   
 
Rinneadh thart ar 1.1 milliún athbhreithniú in 2012 
agus in 2013 araon.  B’ionann na riailchoigiltis a 
baineadh amach agus €669 milliún in 2012 agus 
€632 in 2013.  Léiríonn an toradh seo go bhfuil 
tionchar dearfach imeartha ag dianfhócas na 
Roinne le cúpla bliain anuas ar an méid calaoise 
agus earráide a laghdú sa chóras leasa shóisialta. 
 
Tá gníomhaíocht rialaithe dírithe freisin ar chosc a 
chur ar chalaois agus ar earráid ar an gcéim 
éileamh nua.  Is í seo an mheicníocht éifeachtacht 
chostais is fearr chun caillteanais trí chalaois agus 
earráid i scéimeanna leasa shóisialaigh a laghdú. Ní 
féidir coigiltis ó chalaois agus earráid a chosc ag 
céim éilimh a ríomh mar ní rachaidh na héilimh i 
gceist le haghaidh íocaíochta. 
 
I measc na mbeart a rinneadh in 2013 d’fhonn 
rialú a fheabhsú tá: 

 INTREO, an tseirbhís fostaíochta agus 
tacaíochta atá comhtháite anois, rud a 
éascaíonn cur chuige níos comhtháite i leith 
an rialaithe calaoise;  

 An Cárta Seirbhísí Poiblí, rud a dhearbhaíonn 
aitheantas an tsealbhóra agus is deacra anois 
aitheantas duine eile a úsáid go calaoiseach 
dá bharr sin; 

 Gníomhaíochtaí leanúnacha, córasacha 
meaitseála sonraí i gcomhar le 
gníomhaireachtaí seachtracha; 

 Tuairiscí anaithnide a fhaightear go rialta, 
beagnach 25,000 in 2013, ar siocair le 
himscrúdú iad; 

 Bearta atá i bhfeidhm d’fhonn cumas na 
Roinne chun ró-íocaíochtaí a fháil ar ais a 
fheabhsú.  I measc na mbeart seo tá foráil 
lena dtugtar de chumhacht don Roinn suas le 
15% de ráta seachtainiúil pearsanta duine a 
bhaint as a íocaíocht leasa shóisialta.  Chun 
airgead a fháil ar ais ó dhaoine nach bhfuil 
spleách ar an leas sóisialta a thuilleadh, 
tugadh de chumhacht don Roinn le gairid 
airgead a urghabháil ó institiúidí airgeadais nó 
ó ioncam ó fhostaíocht; 

 
Is é beartas na Roinne smaoineamh ar cibé acu is 
cóir nó nach cóir cásanna calaoise ar an gcóras 

leasa shóisialta a ionchúiseamh.  Cinntíonn an 
Roinn go gcuirtear na cásanna uile is cóir a 
ionchúiseamh ar aghaidh lena mheas cibé acu is 
fiú nó nach fiú imeachtaí dlí a thionscnamh ina 
leith agus lena chinntiú go bhfuil fáil ar gach 
cruthúnas fianaiseach is riachtanach.  Bhí 674 cás 
ag dul trí na cúirteanna le linn 2013. 
 
Seolfar tionscnamh frithchalaoise nua in 2014.  
Déanfaidh an tionscnamh seo forbairt ar ar 
baineadh amach de thoradh ar an Tionscnamh 
Frithchalaoise, 2011-2013. 

 
AN TAONAD IMSCRÚDAITHE SPEISIALTA 
 
Tugann Aonad Imscrúdaithe Speisialta na Roinne 
faoi réimse leathan gníomhaíochtaí agus 
tionscadal rialaithe d’fhonn an chalaois agus an 
mhí-úsáid leasa shóisialta a imscrúdú.  Díríonn sé 
ar dhaoine aonair a fheidhmíonn sa gheilleagar 
ceilte go háirithe - rud a bhí mar 
phríomhthosaíocht arís in 2013 -  agus ar na 
hearnálacha ina bhfuil an chalaois leasa shóisialta 
is forleithne, agus leagann sé béim ar leith ar 
idirghabháil agus ar ghníomhú díreach.  Is ann do 
chur chuige an-ghníomhach ilghníomhaireachtaí 
chomh maith i leith roinnt de na gníomhaíochtaí is 
speisialaithe dá bhfuil ann.   
 
Is iad seo a leanas roinnt de na torthaí a baineadh 
amach le linn 2013: 
 

 Gineadh riailchoigiltis de luach €73.5 milliún 
de thoradh ar ghníomhaíochtaí frithchalaoise 
an Aonaid in 2013, méid a léiríonn méadú de 
17% i gcomparáid leis an mbliain 2012;  

 Rinneadh 4,385 brath ar an iomlán in 2013 ba 
chúis le scor d’íocaíochtaí nó le híocaíochtaí a 
laghdú; 

 Bhailigh oifigigh de chuid an Aonaid ró-
íocaíochtaí de luach €7 milliún i leith aon 
tionscadail náisiúnta amháin; 

 Rinneadh 122 brath ag aerfoirt a bhain le 
daoine nach raibh gnáthchónaí orthu sa Stát, 
rud ba chúis le €1.6 milliún a shábháil; agus  

 Sábháladh €1.4 milliún de thoradh ar 
thionscadal a dhírigh ar aitheantas agus ar 
iléileamh íocaíochtaí leasa shóisialta. 

 

BEARTA EILE RIALAITHE AGUS COIGILTE 
 
Rialú Inmheánach  
Is é ról Aonad Tacaíocht Rialaithe Inmheánaigh na 
Roinne:  
 

 Monatóireacht a dhéanamh ar chomhlíonadh 
nósanna imeachta rialaithe inmheánaigh agus 
imscrúdú a dhéanamh ar aon sárú amhrasta 
ar na nósanna imeachta seo;  

 Imscrúdú a dhéanamh ar aon chalaois 
inmheánach féideartha sna Rannóga agus ar 
aon sárú féideartha ar dhlí na cosanta sonraí 
sa Roinn;  

 Imscrúduithe a dhéanamh de réir Chód 
Araíonachta na Státseirbhíse arna iarraidh sin 
ag an Oifigeach Pearsanra. 

 
Cuireadh 9 n-imscrúdú i gcrích i gcaitheamh 2013.  
Cuireadh aon easnamh rialaithe inmheánaigh a 
tháinig chun solais in iúl don lucht bainistíochta ar 
an leibhéal áitiúil agus rinneadh moltaí, nuair ba 
ghá, i dtaobh bearta rialaithe a threisiú. Tugadh 
seimineáir maidir le Feasacht ar an Rialú 
Inmheánach do na foirne i 6 ionad ar leith.  
 
Rinneadh 22 gearán nua leis an Aonad Tacaíocht 
Rialaithe Inmheánaigh in 2013 agus bhí 37 cás á 
bhfiosrú aige ag tús 2013. Mar sin, b’ionann líon 
iomlán na gcásanna a bhí idir lámha in 2013 agus 
59.  Bhí 36 cás tugtha chun críche faoi dheireadh 
2013, agus bhí 12 chás de na 23 cás eile fós le 
fiosrú. 

 
Rátaí Laghdaithe do Chuardaitheoirí Poist 
(Rátaí Pionóis): 
Achtaíodh reachtaíocht nua i rith 2013 chun 
smachtbhannaí breise pionóis a thabhairt isteach, 
agus chun an réimse cúinsí inar féidir a leithéid de 
smachtbhannaí a chur i bhfeidhm a 
shíneadh. Cuimsíonn smachtbhannaí treisithe 
dícháiliú íocaíochta ar feadh tréimhse suas le 9 
seachtaine anois, i gcás go dteipeann ar 
chuardaitheoir poist atá ar ráta laghdaithe cheana 
tabhairt faoi bhearta gníomhachtaithe go 
leanúnach. Déantar plé le loiceadh páirt a 
ghlacadh i bhFostaíocht Phobail sa reachtaíocht úr 
freisin. Chuir an tAonad Tacaíochta Réigiúnaí 

treoirlínte cuimsitheacha nua le chéile don 
fhoireann leis na forálacha reachtacha nua a léiriú. 
Cuireadh breis is 3,000 pionós ar dhaoine idir Mí 
Eanáir agus Mí na Nollag 2013, rud a chiallaíonn go 
bhfuil beagnach 5,000 pionós dá leithéid curtha ar 
dhaoine ó tugadh isteach (i Mí Aibreáin 2011) iad. 

 
Próifíliú 
Déanann próifíliú meastachán ar Dhóchúlacht 
Éalaithe duine ón mBeochlár taobh istigh de 12 
mhí. Déantar próifíliú ar gach cuardaitheoir poist 
nua agus cuireann na torthaí leis an gcaoi a 
ndéanann an Roinn oiriúnú ar a hidirghabháil agus 
a tacaíocht le freastal ar riachtanais an chliaint.  
Faoi Chonairí chun Oibre, rinne an Roinn 
tiomantas próifíliú a dhéanamh ar gach 
cuardaitheoir poist ar an mBeochlár faoi dheireadh 
2013, daoine atá dífhostaithe go fadtéarmach san 
áireamh. D'fhorbair an ATR samhail nua in 
éineacht leis an ECFE, rud a úsáideadh chun 
próifíliú a dhéanamh ar na héilitheoirí reatha go 
léir le sonraí riaracháin agus baineadh an sprioc 
seo amach. 

 
Cúiteamh as Díobhálacha Pearsanta 
Déantar foráil san Acht Leasa Shóisialaigh, 2013 do 
luach íocaíochtaí leasa shóisialta a fháil ar ais ó 
chúiteamh a íoctar le daoine aonair i leith 
caillteanas ioncaim de bharr díobhálacha 
pearsanta.  Cinntíonn an fhoráil seo gur féidir leis 
an Roinn aon íocaíocht leasa shóisialta a dhéanann 
sí i ndáil le timpiste nó le díobháil, a n-íoctar 
cúiteamh (suim i dtaca le caillteanas ioncaim san 
áireamh) ina leith dá éis sin, a fháil ar ais ó na 
cúititheoirí.   
 
Tá an beart seo bunaithe ar an bprionsabal nár 
cheart duine a chúiteamh faoi dhó i leith na 
timpiste nó an ghortaithe chéanna agus tá sé ar 
aon dul le moltaí an Choimisiúin um Athchóiriú 
an Dlí. 

CCUUMMAASS  OOIIBBRRIIÚÚCCHHÁÁIINN  
CCUUSSPPÓÓIIRR  33  --  FFOOIIRREEAANNNN,,  SSTTRRUUCCHHTTÚÚIIRR  AAGGUUSS  PPRRÓÓIISSIISS  AA  

FFHHOORRBBAAIIRRTT  
 
I rith 2013, leanadh de bheith ag claochlú na 
Roinne le go mbeadh sí in ann cúram níos fearr a 
dhéanamh faoi théarmaí tagartha níos leithne.  
Tugadh faoi roinnt tionscnamh tábhachtach 
chun tacaíocht a thabhairt don fhoireann agus 
chun cur lena gcumas agus le cumas na 
heagraíochta athruithe a bhainistiú go rathúil 
agus sársheirbhísí a sholáthar dár gcliaint. 

 

BAINISTÍOCHT ACMHAINNÍ DAONNA 
 
Tuarascáil Shuirbhé Foirne 
Cuireadh síos sa tuarascáil shuirbhé foirne don 
bhliain 2011/2012 ar thaithí na foirne le 
ceisteanna cumarsáide, rannpháirtíochta, 
muiníne agus obair bhuíne san eagraíocht agus 
ar an gcaoi a ndéileálann siad le hathruithe agus 
a ndéanann bainistíocht orthu, dar leo. Bhí go 
leor gnéithe dearfacha le sonrú maidir le 
spreagadh na foirne ar fud na Roinne agus an 
chaoi a dtéann siad i ngleic lena gcuid oibre.  
Chomh maith leis sin, sainíodh príomhréimsí ina 
bhféadfaí dul chun cinn a dhéanamh chun 
timpeallacht oibre na foirne a fheabhsú agus 
chun cur lena gcumas athruithe a bhainistiú go 
rathúil.  
 
I ndiaidh an tsuirbhé ar an bhfoireann, 
d'aontaigh an Bord Bainistíochta ar Phlean 
Gníomhaíochta a thugann aghaidh ar na 
saincheisteanna a ardaíodh. Nuashonraíodh an 
plean go rialta in 2013.  Tá naisc sa Phlean 
Gníomhaíochta le snáitheanna gaolmhara, lena 
n-áirítear: an clár Rannpháirtíochta agus 
Nuálaíochta; forbairt na Straitéise nua 
Acmhainní Daonna (AD); pleanáil don fhórsa 
saothair agus cur i bhfeidhm Straitéis nua 
Foghlama agus Forbartha.  

 
An Clár RCS Amháin 
Tugadh na tionscnaimh sin ar fad le chéile faoi 
chlár nua a dhíríonn go straitéiseach ar fhorbairt 
eagraíochta.  RCS Amháin a thugtar ar an gclár 

agus bunaíodh in 2013 é.  Clár leathan le 
haghaidh forbairt eagraíochta atá in RCS Amháin 
atá ceaptha cur le comhtháthú fhórsa saothair 
na Roinne, a bhfuil méadú suntasach tagtha air. 
Tugann an clár RCS Amháin deiseanna don 
fhórsa mór ilchineálach saothair atá againn 
teacht le chéile agus comhfhéiniúlacht nua a 
chruthú, a thacaíonn níos fearr lenár sainordú 
agus a chabhraíonn linn an Roinn a mhúnlú sa 
chaoi go bhfuil tairbhe agus sásamh le baint as a 
bheith ag obair inti. Déanann an clár RCS Amháin 
comhordú ar roinnt tionscnamh tábhachtach atá 
ar siúl ag an Roinn faoi láthair. Tugtar achoimre 
thíos ar an dul chun cinn a rinneadh i ngach 
ceann díobh sin in 2013.  

 
Clár Forbartha Eagraíochta – Athbhreithniú 
ar an gCultúr agus ar Luachanna  
Ar cheann de phríomhshnáitheanna an Chláir tá 
tionscnamh chun cultúr agus luachanna na 
Roinne a thuiscint agus a chur in iúl níos fearr.  Is 
faoi shainordú nua ón rialtas atá an Roinn ag 
obair agus tá tréimhse dhian comhtháthaithe 
curtha i gcrích inar cuireadh nach mór 3,000 ball 
foirne nua leis an Roinn.  Tá sé bunriachtanach 
mar sin go bhfuil cultúr agus luachanna na 
Roinne ar chomhréim leis an timpeallacht nua 
oibriúcháin atá aici.  Má tá luachanna curtha in 
iúl go soiléir, feidhmíonn siad mar threoir don 
phróiseas cinnteoireachta agus d'obair na 
Roinne réimsí a chur in ord tosaíochta in aimsir 
dhúshlánach athraitheach. 
 
Chun athbhreithniú a dhéanamh ar an gcultúr 
agus ar na luachanna atá ann faoi láthair, 
chuamar i dteagmháil le baill foirne de chúlraí 
éagsúla, in áiteanna éagsúla agus i ngráid 
éagsúla.  Beifear in ann úsáid a bhaint as torthaí 
an tsuirbhé sin, nuair a bheidh anailís déanta 
air, chun comhfhéiniúlacht nua a chruthú a 
thacóidh níos fearr le sainordú na Roinne agus a 
fheabhsóidh an timpeallacht oibre don 
fhoireann uile.   

Clár Rannpháirtíochta & Nuálaíochta 
Forbraíodh Clár Rannpháirtíochta agus 
Nuálaíochta chun caidreamh a bhunú leis an 
bhfoireann agus cumhacht a thabhairt dóibh, 
agus chun an nuálaíocht a éascú ar fud na 
heagraíochta. Féachann an clár le spreagadh agus 
tacaíocht a thabhairt don fhoireann páirt a 
ghlacadh agus a gcuid féin a chur leis na 
hathruithe a théann i bhfeidhm ar a gcuid oibre ó 
lá go lá.   
 
Tháinig Struchtúir Cheannaireachta an Chláir, lena 
n-áirítear an Fgoireann Ceannaireachta Straitéisí 
agus na sé cinn d'fhoirne Ceannaireachta 
Réigiúnacha agus Ceanncheathrú, le chéile gach 
ráithe in 2013 chun treoir agus ceannaireacht a 
thabhairt don Chlár.  Cuid den ról atá acu 
spreagadh a thabhairt chun Foirne 
Ceannaireachta Tionscadail (PLTanna) a chur ar 
bun ar fud na Roinne.   
 
Faoi dheireadh na bliana 2013, bunaíodh nach 
mór 50 PLTanna ar fud na Roinne a dhéanann 
scrúdú ar réimse leathan saincheisteanna gnó 
agus/nó soláthair foirne. Tá timpeallachtaí áitiúla 
oibre ag dul chun feabhais agus éifeachtúlachta 
dá bharr.  Ní hamháin sin, ach bhí deis ag sciar 
maith den fhoireann a bheith rannpháirteach sa 
chlár agus bhíothas in ann réimsí atá le forbairt nó 
a sholáthraíonn deiseanna le haghaidh obair 
ilréimsiúil a aithint freisin.   
 
Nuair a fhoilseofar tuarascálacha agus moltaí an 
tionscadail, beidh impleachtaí tábhachtacha 
fadréimseacha acu don Roinn uile. 

 
Seirbhís Chomhroinnte AD agus Pinsean 
'PeoplePoint' 
Bunaíodh Foireann Aistrithe amach sa bhliain 
2013 chun bainistíocht a dhéanamh ar 
mhórthionscadal a bhaineann le haistriú obair 
idirbheartaíochta AD go dtí an tSeirbhís 
Chomhroinnte AD agus Pinsean 'PeoplePoint'.   

 
Oiliúint agus Forbairt Foirne 
Tá Aonad Forbartha Foirne (AFF) na Roinne 
freagrach as cláir oiliúna agus forbartha a 
phleanáil agus a chur ar fáil d'fhoireann agus do 
lucht bainistíochta na Roinne. Bíonn an t-aonad 
ag forbairt, ag soláthar agus ag déanamh 
maoirseachta ar oiliúint ardchaighdeáin i ngach 

réimse gnó chun a chinntiú go bhfuil ag an 
bhfoireann gach a dteastaíonn uathu chun a gcuid 
oibre a dhéanamh go héifeachtach.   
 
Cuireadh 13,100 lá oiliúna foirmiúla san iomlán ar 
fáil d'fhoireann na Roinne in 2013, ar mhéadú de 
bhreis agus 60% é ar an 8,000 lá a cuireadh ar fáil 
in 2012.   
 
Oiliúint Chásoifigigh Bhealaí chun Oibre  
Agus seirbhís nua 'Intreo' na Roinne á cur ag 
feidhmiú go céimneach ar fud na tíre, cuireadh 
tús in 2013 le tionscadal oiliúna do 300 
cásoifigeach nua-aitheanta. Ba chuid de 
dhianchlár oiliúna deich lá é sin a forbraíodh go 
hinmheánach.  
 
Is é atá sa chlár ná meascán de scileanna 
teicniúla, príomhréimsí eolais a theastaíonn ó 
chásoifigigh, agus scileanna boga dála teicnící 
cumarsáide agus treoir do dhaoine fásta.  
 
Straitéisí AD agus Oiliúna a Fhorbairt agus a 
Fhoilsiú 
Críochnaíodh Straitéis Oiliúna don Roinn in 2013.  
 
Tá straitéis nua AD na Roinne á forbairt faoi 
láthair, ina mbeidh comhairliúchán forleathan 
agus ionchur ón bhfoireann agus ón lucht 
bainistíochta.  
 
 
 
 
 
 
 
 
 
 
 
 
 
Oiliúint i bhforbairt ghairmiúil do 
bhainisteoirí a dhearadh agus a sholáthar 
Forbraíodh cláir oiliúna sa bhainistíocht agus sa 
cheannaireacht go hinmheánach in 2013 agus 
tugadh isteach iad le haghaidh gach grád de 
lucht bainistíochta na Roinne. 

 
  Rannpháirtithe sa chúrsa Ceannaireacht 20/20 

I bhfianaise na ndúshlán atá roimh an Roinn 
faoi láthair agus a bheidh roimpi amach anseo, 
tá sainchlár ceannaireachta (dar teideal 
'Ceannaireacht 20/20) forbartha ag an Aonad 
Forbartha Foirne ag leibhéal an Phríomhoifigigh 
Chúnta. San áireamh ann freisin tá Ardoifigigh 
Feidhmiúcháin a bhfuil líon mór ball foirne ag 
obair fúthu.   Tá an clár Ceannaireacht 20/20 
bunaithe ar mhúnla forbartha modúlach 
leanúnach agus tá sé á chur ag feidhmiú go 
céimneach anois do bhainisteoirí na Roinne, idir 
bhainisteoirí nua agus iad siúd atá ann le 
tamall. 
 
Chomh maith leis sin, cuireadh clár forbartha 
gairmiúla do phríomhoifigigh ar fáil le linn 2013 
do phríomhoifigigh a ceapadh le déanaí.   
 
Tá an clár seo á leathnú amach chuig gach 
Príomhoifigeach. 
 

Dul chun cinn a dhéanamh chun oiliúint 
chreidiúnaithe a dhearadh agus a 
sholáthar d'fhoireann gach gráid. 
Chuaigh an Roinn i mbun próiseas soláthair 
chun páirtí gnó seachtrach a fháil a chabhróidh 
leis an Roinn athbhreithniú a dhéanamh ar 
chláir foghlama agus forbartha túslíne na 
Roinne agus iad a athdhearadh, d'fhonn na cláir 
sin a ullmhú le haghaidh creidiúnaithe amach 
anseo.    
 
Beidh an tionscadal seo ina phríomhghné den 
athchóiriú ar fheidhm foghlama agus forbartha 
na Roinne i rith 2014. 

 
Comhlíonadh le CBFF a chinntiú ar fud na 
Roinne 
Dhear agus sholáthair an tAonad Forbartha 
Foirne clár oiliúna saincheaptha do 1,700 
iarbhall foirne de chuid Sheirbhís Leasa Pobail 
an FSS agus FÁS maidir le beartas agus nósanna 
imeachta an Chórais Bainistíochta agus 
Forbartha Feidhmíochta (CBFF), mar 
ullmhúchán don chéad bhliain don CBFF a 
bheith i bhfeidhm sa Roinn. 

 
 
 
 

Beart a dhéanamh de réir na ngealltanas 
AFF a rinneadh i bPlean Gníomhaíochta an 
tSuirbhé Foirne 
De réir thorthaí an tsuirbhé foirne a rinneadh in 
2011/2012 agus mar fhreagra ar 
shaincheisteanna a d'ardaigh an fhoireann, 
gheall an Roinn go dtabharfaí faoi 
shaintionscnaimh oiliúna agus forbartha.  
 
Agus beart á dhéanamh de réir na ngealltanas 
sin in 2013, rinne an Roinn: 

 Cúrsa aon lae a bhunú dar teideal Feabhas 
ar Phróiseas Gnó (BPI) atá saincheaptha do 
bhainisteoirí agus a ngabhann gealltanas 
struchtúrtha leis le haghaidh tacaíochta 
leantaí ó Aonad Feabhsúcháin Gnó na 
Roinne chun spreagadh a thabhairt do 
thionscadail rathúla BPI; 

 Cúrsa eolais aon lae i mBainistíocht 
Acmhainní Daonna a ullmhú do 
bhainisteoirí; agus 

 Líonra Foghlama Gníomhaí a chur i 
bhfeidhm don fhoireann na roinne chun 
tacú le feidhmiú céimneach na hoiliúna do 
chásoifigigh in Ionaid Intreo.  

 
 
 
 
 
 

 
 
 
 
 
 
 
 
Scrúdú agus forbairt a dhéanamh ar 
bhealaí chun aghaidh a thabhairt ar 
riachtanais foghlama agus forbartha, lena 
n-áirítear breis úsáide a bhaint as 
teicneolaíocht 
Tá an tAonad Forbartha Foirne ag cur feabhais 
ar a chumas inmheánach uirlisí ríomhfhoghlama 
agus uirlisí eolais/oiliúna eile ar líne a fhorbairt.  
 
Rinne an tAonad an dul chun cinn seo a leanas 
in 2013: 

 
An Dr Orlaigh Quinn ag bronnadh teastas sa chúrsa 
Ceannaireacht 20/20 

 Uasoiliúint fhoireann an AFF le go mbeidís 
in ann réitigh oiliúna ar líne a ullmhú; 

 Físeáin ar líne a dhéanamh mar thacaíocht 
d'oiliúint chásoifigigh Intreo; 

 Ranganna teagaisc ar líne a fhorbairt 
maidir le treoirlínte 
CBFF/Tearcfheidhmíochta don lucht 
bainistíochta agus don fhoireann; agus 

 Fístheachtaireachtaí a chruthú agus a 
thabhairt don fhoireann ar inlíon na Roinne 
maidir le saincheisteanna/spriocanna/ 
athruithe corparáideacha. 

 
Déanfar athbhreithniú agus athdhearadh ar 
chláir foghlama agus forbartha túslíne in 2014 
agus, mar chuid de sin, tuilleadh oibre chun cur 
chuige foghlama cumaisc a ghlacadh i leith 
oiliúint na foirne. 

 
PLEAN UM ATHCHÓIRIÚ NA SEIRBHÍSE 

POIBLÍ 
 
Tá an Roinn tiomanta do bheith ag freastal ar 
chuspóirí an Phlean um Athchóiriú na Seirbhíse 
Poiblí11.   
 
Déanann plean ardleibhéil comhtháite soláthair 
na Roinne um athchóiriú cur síos ar na 
príomhchlocha míle faoi na cláir éagsúla um 
athchóiriú, agus tá réimse leathan gealltanas 
eagraíochtúil ar leith iontu, chomh maith le 
gnéithe trasghearrtha de chlár oibre an Rialtais 
um athchóiriú. Déanann an plean comhtháite 
ailíniú ar phríomhghnéithe den Chlár Rialtais, 
an tAthbhreithniú Cuimsitheach ar Chaiteachas, 
an Comhaontú Seirbhíse Poiblí agus ar 
Chomhaontú Bhóthar Haddington ó 2013.   
 
Chun plean gníomhaíochta na Roinne a chur i 
bhfeidhm go hiomlán, is gá mórathrú eagraíochta 
lena n-áirítear athruithe i struchtúir; i bpróisis 
ghnó; i gcórais riaracháin, oibriúcháin agus 
rialachais; i gcleachtais agus i nósanna imeachta; 
agus athruithe suntasacha in acmhainní daonna 
agus sa Teicneolaíocht Faisnéise agus Cumarsáide 
(TFC) a thacóidh leis sin. 
 

                                                 
11

 http://reformplan.per.gov.ie/ 

Bhí an plean um Athchóiriú na Seirbhíse Poiblí 
foilsithe ag an Roinn Caiteachais Phoiblí agus 
Athchóirithe i Samhain 2011. Bhí an chéad 
Tuarascáil ar Dhul Chun Cinn12 an Phlean um 
Athchóiriú na Seirbhíse Poiblí 2011 foilsithe ag 
an R/CPA i Meán Fómhair 2012.  Foilsíodh an 
dara tuarascáil ar Dhul Chun Cinn13 in Eanáir 
2014.   
 
Ar na príomhchéimeanna chun cinn a bhí ag 
Roinn Coimirce Sóisialaí bhí: 

 Comhtháthú rathúil na foirne agus na 
seirbhísí ó Sheirbhísí Fostaíochta FÁS, 
chomh maith le seirbhísí leasa pobail an 
FSS, inar ath-imlonnaíodh thart ar 2000 
ball foirne.  

 Intreo, an múnla nua seirbhíse comhtháite 
le haghaidh seirbhísí fostaíochta, cláir 
phobail agus tacaíocht ioncaim, a seoladh i 
nDeireadh Fómhair 2012 agus atá á chur i 
bhfeidhm de réir a chéile ar fud na tíre.   

 Feidhmiú céimneach na gCartaí Seirbhísí 
Poiblí a fhágfaidh go mbeidh sé níos éasca 
teacht ar sheirbhísí poiblí. 

 Cur i bhfeidhm leanúnach chórais nua TF 
agus phróisis nua gnó lena n-áirítear 
tabhairt isteach an ríomhshínithe in oifigí 
poiblí, scanadh foirmeacha in ionaid 
phróiseála éileamh agus cumas éilimh ar 
líne le haghaidh scéimeanna áirithe. 

 Suíomh gréasáin14 athfhorbartha na Roinne 
a tháinig i bhfeidhm in Eanáir 2013 agus a 
bhfuil limistéir ann atá tiomanta do 
Chuardaitheoirí Poist agus d'Fhostóirí. 

 Ba é €645m an sprioc coigiltis rialaithe a 
bhí ann don bhliain 2012; €669m de 
choigilteas a baineadh amach. 

 
Bhí Plean nua um Athchóiriú na Seirbhíse Poiblí 
2014-2016 seolta ag an Roinn Caiteachais 
Phoiblí agus Athchóirithe in Eanáir 2014. Tá 
príomhspriocanna na Roinne ar athchóiriú go 
dtí 2016 leagtha amach sa Phlean Soláthair 
Comhtháite nua um Athchóiriú. 

 
                                                 
12

 http://per.gov.ie/wp-content/uploads/Statement-
on-Public-Service-Reform-Plan-6th-Sept-2012.pdf   
13

http://reformplan.per.gov.ie/downloads/files/Progre
ss%20Report%202014.pdf  
14

www.welfare.ie  

http://reformplan.per.gov.ie/
http://per.gov.ie/wp-content/uploads/Statement-on-Public-Service-Reform-Plan-6th-Sept-2012.pdf
http://per.gov.ie/wp-content/uploads/Statement-on-Public-Service-Reform-Plan-6th-Sept-2012.pdf
http://reformplan.per.gov.ie/downloads/files/Progress%20Report%202014.pdf
http://reformplan.per.gov.ie/downloads/files/Progress%20Report%202014.pdf
http://www.welfare.ie/

TEICNEOLAÍOCHTAÍ FAISNÉISE AGUS 

CUMARSÁIDE A FHORBAIRT 
 
 
 
 
 
 
 
 
 
 
 
Clár Nuachóirithe Soláthair Sheirbhísí 
Leanann tionscnaimh chlaochlaithe agus 
nuachóirithe gnó na Roinne de bheith ag cur 
deiseanna ar fáil chun scileanna agus cumas na 
foirne a fhorbairt agus a leathnú. Tá foireann na 
Roinne páirteach i ngach gné d'fhorbairt na 
gcóras nua agus ar aistriú na scéimeanna ó 
chórais oidhreachta.  
 
Cuireadh roinnt tionscadal i bhfeidhm chun breis 
feidhmiúlachta a chur le córas comhtháite 
nuachóirithe na Roinne, arb é an cur i bhfeidhm 
samhla é atá bunaithe ar oibiachtaí gnó (BOMi), 
a fhéachann le buntáistí tábhachtacha gnó a 
sholáthar agus le tacaíocht a thabhairt do 
sholáthar seirbhísí ardchaighdeáin dár gcliaint.  
Is í ár bhfís í go mbeidh gach scéim agus seirbhís 
a riarann an Roinn faoi chuimsiú an BOMi  
Baineann tuairim is 80% de líon éileamh na 
Roinne le scéimeanna atá ar an BOMi faoi 
láthair. Tá freagracht ag an BOMi faoi láthair as 
íocaíochtaí a eisiúint go díreach chuig breis agus 
2 mhilliún cliant, ar fiú thart ar €10 billiún in 
aghaidh na bliana iad. 
 
Bhí thart ar €12.4 milliún de chaiteachas in 2013 
ar na tionscadail uile a bhaineann le AFF.  
Rinneadh na príomhchéimeanna seo chun cinn 
in 2013: 
 

 Cuireadh i bhfeidhm an Oibiacht nua 
Íocaíochta i Meitheamh 2013 mar aon le 
feidhmiúlacht chun gach scéim de chuid na 
Roinne a íoc.  San áireamh san Oibiacht 

Íocaíochta tá feidhmiúlacht a bhaineann 
asbhaintí ar son na gCoimisinéirí Ioncaim as 
íocaíochtaí i ndáil leis an gCáin Mhaoine 
Áitiúil. 

 

 Táthar ag tabhairt tacaíochta go fóill 
d'fhoireann na Deisce Fáiltithe sna hIonaid 
Intreo ina ról athraithe.  Cuireadh an chéad 
leagan i bhfeidhm in 2013 san Inbhear Mór 
ina bhfuil feidhmiúlacht a thugann achoimre 
don oifigeach ar an bhfaisnéis uile atá ar fáil 
maidir le cliant, rud a chabhraíonn leis an 
oifigeach a rá céard iad na seirbhísí ab 
fhearr a d'fheilfeadh do dhálaí an chliaint.  
Is féidir é a úsáid chun coinní a dhéanamh 
freisin.   

 
 Ina theannta sin, rinneadh dul chun cinn le 

ríomhfhoirm éilimh “chliste” do 
Chuardaitheoirí Poist a fhorbairt.  De bharr 
na feidhmiúlachta sin, tá bunús forbartha 
ann le haghaidh ríomhfhoirmeacha éilimh 
eile, m.sh. Liúntas Cuardaitheora 
Poist/Liúntas Leasa Forlíontach. 

 
 Cuireadh feabhas ar éifeachtúlacht an 

phróiseas deimhniúcháin ócáidigh a bhuí le 
duillín inscanta a fhágann nach gá sonraí a 
chur isteach de láimh.  Cuireann sé sin an 
fostóir ar an eolas freisin maidir le 
deimhniúchán agus méadaíonn sé an rialú 
ar an bpróiseas deimhniúcháin dá réir.  
Chuir 25 oifig áitiúla an próiseas seo i 
bhfeidhm in 2013 agus rinneadh próiseáil ar 
thart ar 32,000 duillín ócáideacha in 
aghaidh na seachtaine (38% den mhéid 
iomlán).   Cuirfear an tionscnamh seo i 
bhfeidhm de réir a chéile sna hoifigí áitiúla 
eile in 2014.   

 

 Gníomhachtú: Próifíliú Custaiméirí & 
Cásbhainistiú (APCM)  

 Rannpháirtíocht Ghrúpa: 
 Idir Deireadh Fómhair 2010 agus deireadh 

Dheireadh Fómhair 2013, chuir an Roinn 
tuairim is 178,000 duine ar aghaidh chuig 
Seirbhísí Fostaíochta (arbh é FÁS é tráth) 
faoin bpróiseas rannpháirtíochta grúpa.   

 
 Tá beagnach 66% díobh siúd a cuireadh ar 

aghaidh tar éis freastal ar sheisiún grúpa. 

 

 

 
An tAire Burton agus Baill Foirne i Seirbhísí 
Leasa Shóisialaigh, Sligeach 

Níor fhreastail 34% díobh.  Déanann an 
Roinn fiosrú córasach le daoine nach 
bhfreastalaíonn tar éis dóibh a bheith 
curtha ar aghaidh faoi dhó. De thoradh air 
sin, baineann cuid acu a n-ainm den Chlár 
Beo, dícheadaítear éilimh i gcásanna áirithe 
agus laghdaítear an ráta íocaíochta i 
gcásanna eile.  Mar sin féin, maidir le 
daoine ar cuireadh aghaidh iad chuig 
agallamh duine le duine le hOifigeach 
Seirbhísí Fostaíochta i ndiaidh dóibh freastal 
ar sheisiún rannpháirtíochta grúpa, 
d'fhreastail 90% díobh ar an agallamh.  
Cuirtear sin i gcomparáid le 66% de réir na 
socruithe roimhe seo.   

 
 Rinneadh measúnú ar an bpróiseas 

rannpháirtíochta grúpa agus aimsíodh, i 
measc rudaí eile, gur thug cuardaitheoirí 
poist aiseolas dearfach ar na seisiúin.  Dúirt 
siad go bhfuil tuiscint níos fearr acu ar na 
tacaí atá ar fáil dóibh agus thuairiscigh 
Oifigigh Seirbhísí Fostaíochta go raibh 
cuardaitheoirí poist níos ullaimhe don 
chruinniú duine le duine agus go raibh na 
cruinnithe féin níos cuidithí agus níos 
torthúla. 

 
  Córas Nua don Phlean Gníomhaíochta um 

Fhostaíocht: D'fhorbair an Roinn córas nua 
TF le dul in ionad Chóras Roghnaithe agus 
Atreoraithe an Phlean Gníomhaíochta 
Náisiúnta um Fhostaíocht.  Mar chuid den 
chóras nua, is féidir coinní grúpa nó aonair 
le Seirbhísí Fostaíochta agus leis an tSeirbhís 
Áitiúil Fostaíochta a sceidealú.  Cabhróidh 
an áis nua seo linn idirghabháil níos fearr 
agus níos spriocdhírithe a chur ar fáil do 
chuardaitheoirí poist. 

 

 In Iúil 2013, cuireadh tús leis an tionscadal 
MISS, an tSeirbhís um Chomhroinnt Faisnéis 
Acmhainne, arb é is aidhm leis faisnéis 
acmhainne chliaint atá bailithe ag an Roinn 
a roinnt le comhlachtaí poiblí eile.  Chuaigh 
an tseirbhís chun táirgeachta in Eanáir 2014 
agus táthar ag súil go gcuirfear a thuilleadh 
léi in 2014. 

 

 Seoladh an tionscadal IDSE, Feabhsú 
Scéimeanna Breoiteachta agus Míchumais, i 

Meán Fómhair 2013.  4 phríomhshnáithe 
atá sa tionscadal: 
   uathoibriú a dhéanamh, a mhéad agus 

is féidir, ar aistriú éilitheoirí feiliúnacha 
ón sochar breoiteachta go dtí an 
pinsean easláine agus breis a chur leis 
an uathoibriú taobh istigh den scéim 
phinsin easláine, ina ndíreofar ar 
dhearcadh níos cuimsithí ar fhaisnéis 
an chliaint ó thús go deireadh an 
phróisis; 

   feabhas a chur ar an gCóras 
Athbhreithnithe agus Measúnaithe 
Leighis (MRAS) chun rialú agus nósanna 
imeachta a fheabhsú mar aon leis an 
bhfeidhmiúlacht atreoraithe agus 
roghnaithe; 

   foráil a bheith ann chun soláthraithe 
seachtracha a fhostú ar conradh, ina 
ndíreofar ar dtús ar a bheith ag éascú 
na féidearthachta go seachfhoinseofar 
cuid den obair mheasúnaithe leighis; 
agus  

   feabhas a chur ar acmhainn riaracháin 
an chórais don liúntas cúram baile i 
gcomhréir le moltaí an athbhreithnithe 
a rinneadh ar an scéim in 2012. 

  
 De réir an sceidil, cuirfear an tionscadal i 

gcrích faoi dheireadh an chéad ráithe de 
2014.  

 
Fórsa Saothair a Phleanáil agus Acmhainn 
Inmheánach a Fhorbairt  
Leanann tionscnaimh chlaochlaithe agus 
nuachóirithe gnó na Roinne de bheith ag cur 
deiseanna ar fáil chun scileanna agus cumas 
fhoireann na Roinne a fhorbairt agus a leathnú.   
Mar chuid de chur i bhfeidhm straitéis pleanála 
fhórsa saothair na Roinne agus ar mhaithe le 
deiseanna a chur ar fáil le haghaidh scileanna 
agus cumas fhoireann na Roinne a fhorbairt agus 
a leathnú, tá aonad tiomanta oiliúna agus 
forbartha ag an Rannóg Córas Faisnéise (RCF) a 
eagraíonn seimineáir agus sainchúrsaí oiliúna sa 
teicneolaíocht faisnéise agus cumarsáide (TCF), a 
choinníonn leabharlann chuimsitheach teicniúil 
agus a sholáthraíonn seirbhísí taighde agus 
imeachtaí d'fhoireann an RCF.   

Socraíodh 35 cúrsa oiliúna éagsúla ar 47 ócáid le 
haghaidh 196 ball foirne RCF. Bhí 485 lá oiliúna i 
gceist san iomlán.  Tacaíonn aonad forbartha 
foirne an RCF le hoiliúint chóras don fhoireann 
túslíne freisin agus rinne siad éascaíocht in 2013 
do 58 imeacht inar ghlac 564 duine páirt, lenar 
áiríodh oiliúint do chásoifigigh agus oiliúint in 
úsáid an chárta seirbhísí poiblí.    
 
I Samhain 2013, reáchtáladh an chomhdháil 
bhliantúil d'fhoireann uile an RCF a dhírigh ar an 
téama 'An Domhan Digiteach agus an Domhan 
Fisiciúil i dTeannta a Chéile'. Ba í Niamh 
O’Donoghue, Ard-Rúnaí na Roinne, a d'oscail an 
chomhdháil agus Bill McCluggage, 
Príomhoifigeach Faisnéise an Rialtais, a thug 
aitheasc. 

 
Inlíon na Roinne Coimirce Sóisialaí (STÓR)  
In 2013, leanadh de bheith ag cur feabhais ar 
thairseach chorparáideach na Roinne – Stór – 
chun tacú le cumarsáid ar fud na Roinne agus 
chun spás a chruthú le haghaidh comhoibrithe.   
 
Ba phríomhuirlis chumarsáide í Stór i gclár 
aistrithe na Roinne agus i gcomhtháthú rathúil 
na mball foirne ó FÁS agus FSS.  Mar chuid de 
sin, cruthaíodh spásanna nua cumarsáide don 
chlár Roinne RCS Amháin Ag Athrú le Chéile, 
bhain an lucht ardbhainistíochta tuilleadh úsáide 
as físeáin a chur i láthair na foirne uile, ghlac an 
fhoireann agus bainisteoirí páirt i gcláir plé, agus 
athdhearadh agus cuireadh gnéithe nua leis na 
suíomhanna foirne agus leis an suíomh atá ag 
gach ball foirne ar a dtugtar 'Mo Shuíomh'.  
Chomh maith leis sin, tá Stór á úsáid go fóill mar 
ardán láidir chun réimse feidhmchlár gnó a 
fhorbairt.   
 
Ar na forbairtí a rinneadh in 2013 tá:  

 Uasghrádú ar bhonneagar na tairsí agus 
ascnamh suíomhanna agus feidhmchlár gnó 
chuig an mbonneagar nua;  

 Breis feabhais ar an bhfeidhmchlár 
inmheánach a rianaíonn ceisteanna 
parlaiminte; 

 Feidhmchlár nua atá comhtháite le 
www.welfare.ie agus a thacaíonn le clárú ar 
líne agus le próiseáil iarratas ar an 
Tionscnamh JobsPlus; 

 Feidhmchlár nua chun uiríll (REPS) a 
dhéantar leis an Roinn a phróiseáil; 

 Feidhmchlár nua chun iarratais saorála 
faisnéise (FOI) a phróiseáil;  

 Uasghrádú ar an bhfeidhmchlár um 
phleanáil gnó agus bainistíocht riosca 
(BPRM) le go mbeadh an bonneagar nua 
ann mar aon le breis feidhmiúlachta; agus 

 Suíomhanna foirne saincheaptha sa bhreis 
ina bhfuil leabharlanna tuairiscí agus na 
teimpléid doiciméid a ghabhann leo.  

 

BAINISTÍOCHT AIRGEADAIS 
 
Straitéis Íocaíochta  
In 2013, foilsíodh Straitéis Íocaíochta na Roinne 
ar a suíomh gréasáin.  Is éard is aidhm leis an 
Straitéis Íocaíochta san iomlán nuachóiriú a 
dhéanamh ar an gcur chuige a ghlacann an Roinn 
i leith íocaíochtaí trína ndéanamh go 
leictreonach agus ar bhealach a dhéanann 
éascaíocht don chliant ríomhíocaíochtaí a chur ar 
aghaidh. Tá céimeanna éagsúla i gceist leis an 
Straitéis agus cuirfear i bhfeidhm iad de réir a 
chéile. 
 
 
 
 
 
 
 
 
 
 
 
 
 
 
 
Tar éis don Roinn comórtas soláthair a fhógairt 
go poiblí, síníodh conradh leis An Post le 
haghaidh seirbhísí airgid thirim thar an gcuntar a 
sholáthar.  Cuireadh tús leis an gconradh ar 2 
Eanáir 2014 agus maireann sé dhá bhliain - go dtí 
31 Nollaig 2015.   Féadfar an conradh a shíniú ar 
feadh tréimhs(í) 12 mhí an ceann, suas go dtí 
uastréimhse 6 bliana san iomlán. Cinnteoidh sé 
sin go leanfar de bheith ag íoc cliaint in Oifigí 
Poist fad is a chuireann an Roinn de réir a chéile 

 
An tAire Burton agus Donal Connell, POF, An Post ag 
síniú conradh leis An Post 

 

 

http://www.welfare.ie/

leis an líon ríomhíocaíochtaí a dhéantar agus leis 
an leibhéal cuimsithe airgeadais dá réir.  
 

Íocaíochtaí Prasa  
Bhí 474 íocaíocht dhéanacha in 2013, arbh 
ionann iad agus 6% d'íocaíochtaí. Is é €19,975.22 
an méid cúitimh agus úis ar íocaíochtaí prasa a 
bhí ann.   

 
Íocaíocht trí Ríomhaistriú Eolais/ 
Ríomhaistriú Airgid  
Cuireann an Roinn réimse leathan roghanna 
íocaíochta ar fáil do chliaint lena n-áirítear 
ríomhíocaíocht chuig cuntas in oifig áitiúil poist, i 
mbanc nó i gcumann foirgníochta agus chuig 
comhair chreidmheasa a bhfuil formheas rialála 
airgeadais acu.  
 
Ba go leictreonach a fuair tuairim is 44% de 
chliaint a n-íocaíochtaí scéime faoi dheireadh 
2013. 

 
Rialachas Tionscadail agus Polasaí Soláthair  
Déanann an Coiste Rialachais Tionscadal (CRT), 
ar coiste de chuid an Bhoird Bainistíochta é, cláir 
agus tionscadail a fhormheas agus a chur in ord 
tosaíochta agus déanann siad monatóireacht ar 
dhul chun cinn agus ar chaiteachas tionscadal. 
Déantar measúnú ar agus tosaíocht de thograí 
tionscadail, agus déantar buiséid agus acmhainní 
a shannadh i gcomhréir le Ráiteas Straitéise agus 
pleananna gnó na Roinne. Dírítear fócas ar leith 
ar thosaíochtaí a ailíniú leis an gClár Rialtais agus 
le clár oibre Athchóiriú na Seirbhíse Poiblí. Tá ról 
maoirseachta ag an CRT le cinntiú go gcuirtear 
an cleachtas is fearr i bhfeidhm i mbainistíocht 
clár agus tionscadal agus i ngach gné soláthair.  
 

Féachann an Roinn le luach ar airgead a fháil i 
soláthar earraí agus seirbhísí agus tá sí tiomanta 
do bheith ag glacadh páirt iomlán i dtionscnaimh 
Oifig Soláthair an Rialtais i ndáil le hathchóiriú an 
tsoláthair phoiblí.  Tá tuilleadh eolais faoi 
bheartas agus faoi chonarthaí soláthair na 
Roinne ar fáil ar 
www.welfare.ie.   

 

FEASACHT AGUS ÉIFEACHTÚLACHT 

FUINNIMH 
 
In 2013, lean an Roinn uirthi ag glacadh páirte i 
bhfeachtas éifeachtúlachta fuinnimh Oifig na 
nOibreacha Poiblí (OOP) ar a dtugtar 
‘’Optimising Power @ Work’’ (Barrfeabhas 
Cumhachta @ Obair).  
 
In 2013, dhírigh an feachtas ar 33 oifig mhóra de 
chuid na Roinne. Mar chuid de, rinneadh 
iniúchtaí fuinnimh ar fhoirgnimh agus ardaíodh 
feasacht na mball foirne sna foirgnimh sin ar an 
éifeachtúlacht fuinnimh. 
Chun an fhoireann a choinneáil feasach ina leith, 
cuireadh fógraí agus meabhrúcháin maidir leis 
an Éifeachtúlacht Fuinnimh suas ar leathanach 
baile inlíon na Roinne, mar a raibh teacht ag an 
bhfoireann uile orthu.      
 
Áirítear le beartais soláthair na Roinne beartais 
le haghaidh an tsoláthair ghlais. Cuirtear critéir 
éifeachtúlachta fuinnimh san áireamh sna 
hIarrataí ar Thairiscintí (RFTanna) nuair is cuí sin, 
mar shampla i gcás trealaimh TF agus neamh-TF. 
Soláthraítear fuinneamh, leictreachas san 
áireamh, go lárnach trí Oifig Soláthair an Rialtais.

 
 

http://www.welfare.ie/

AAGGUUIISSÍÍNN  11  SSTTRRUUCCHHTTÚÚRR  EEAAGGRRAAÍÍOOCCHHTTAA  ––  FFEEAABBHHRRAA  22001144  

AAGGUUIISSÍÍNN  22  RREEAACCHHTTAAÍÍOOCCHHTT  AA  AACCHHTTAAÍÍOODDHH  IINN  22001133  
 

 

ACHTANNA LEASA SHÓISIALAIGH 2013 
 

An tAcht Leasa Shóisialaigh agus Pinsean (Forálacha Ilghnéitheacha) 2013 - Uimh. 20 de 2013 
 

An tAcht Leasa Shóisialaigh agus Pinsean 2013 - Uimh. 38 de 2013 
 

An tAcht Leasa Shóisialaigh agus Pinsean (Uimh. 2) 2013 - Uimh. 49 de 2013 
 

 

IONSTRAIMÍ REACHTÚLA 2013 
 

I.R. Uimh. 16/2013 An tOrdú faoin Acht um Chlárú Sibhialta (Leasú) 2012 (Tosach Feidhme) 2013 
 

I.R. Uimh. 17/2013 
 

Na Rialacháin um Chlárú Sibhialta (Breitheanna, Básanna, Póstaí agus 
Páirtnéireachtaí Sibhialta) (Táillí) 2013 
 

I.R. Uimh. 24/2013 
 

Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 1) (Ró-íocaíochtaí) 2013 
 

I.R. Uimh. 25/2013 An tOrdú faoin Acht Leasa Shóisialaigh 2012 (Alt 13) (Tosach Feidhme) 2013 
 

I.R. Uimh. 56/2013 Rialacháin um Scéimeanna Pinsin Cheirde (Athluacháil) 2013 
 

I.R. Uimh. 58/2013 
 

Na Rialacháin um Scéimeanna Pinsean Ceirde (Faisnéis a Nochtadh) (Leasú), 2013 

I.R. Uimh. 61/2013 An tOrdú faoin Acht Leasa Shóisialaigh 2012 (Alt 16 agus 17) (Tosach Feidhme) 
2013 
 

I.R. Uimh. 62/2013 Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 2) (Oibrithe Oíche) 2013 
 

I.R. Uimh. 102/2013 Na Rialacháin Leasa Shóisialaigh (Scéim Díolúine Árachas Sóisialach 
Pá-Choibhneasa d'Fhostóirí) (Leasú) 2013 
 

I.R. Uimh. 121/2013 
 

Na Rialacháin Leasa Shóisialaigh (Ranníocaíochtaí Comhdhlúite agus 

Inárachaitheacht) (Leasú) (Uimh. 1) (Díolaíochtaí Díolmhaithe) 2013 

I.R. Uimh. 129/2013 An tOrdú faoin Acht Leasa Shóisialaigh agus Pinsean 2010 (Alt 33) 
(Lá Ceapacháin) 2013 
 

I.R. Uimh. 130/2013 An tOrdú faoin Acht Leasa Shóisialaigh agus Pinsean 2010 (Alt 38) 
(Lá Ceapacháin) 2013 

I.R. Uimh. 135/2013 Rialacháin um Scéimeanna Pinsean Ceirde (Caighdeán Maoinithe) (Leasú) 2013 
 

 

I.R. Uimh. 139/2013 

 
 
Na Rialacháin Leasa Shóisialaigh (Liúntas Leasa Forlíontach Comhdhlúite) (Leasú) 
(Uimh. 1) (Forlíonadh Cíosa agus Morgáiste) 2013 
 

I.R. Uimh. 175/2013 Na Rialacháin um Scéimeanna Pinsean Ceirde (An Cúlchiste Caighdeán Cistíochta) 
2013 
 

I.R. Uimh. 215/2013 
 

Na Rialacháin Leasa Shóisialaigh (Liúntas Leasa Forlíontach Comhdhlúite) (Leasú) 
(Uimh. 2) (Forlíonadh Cíosa) 2013 
 

I.R. Uimh. 235/2013 
 

Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 3) (Forlíonadh ar Ioncam Teaghlaigh) 2013 
 

I.R. Uimh. 236/2013 
 

Na Rialacháin Leasa Shóisialaigh (Ranníocaíochtaí Comhdhlúite agus 
Inárachaitheacht) (Leasú) (Uimh. 2) (Ranníocaíochtaí ag Ranníocóirí Fostaithe 
Áirithe) 2013 
 

I.R. Uimh. 243/2013 
 

Na Rialacháin Leasa Shóisialaigh (Ranníocaíochtaí Comhdhlúite agus 
Inárachaitheacht) (Leasú) (Uimh. 3) (Creidmheasanna) 2013 
 

I.R. Uimh. 244/2013 
 

Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 4) (Aistriú Liúntas Cuardaitheora Poist) 2013 
 

I.R. Uimh. 254/2013 
 

Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 6) (Comhraiceoirí Dóiteáin Coinnithe) 2013 
 

I.R. Uimh. 258/2013 
 

Na Rialacháin Leasa Shóisialaigh (Liúntas Leasa Forlíontach Comhdhlúite) (Leasú) 
(Uimh. 3) (Bearta Gníomhachtaithe Forordaithe) 2013 
 

I.R. Uimh. 259/2013 
 

Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 5) (Bearta Gníomhachtaithe Forordaithe) 2013 
 

I.R. Uimh. 339/2013 
 

An tOrdú faoin Acht Leasa Shóisialaigh agus Pinsean (Forálacha Ilghnéitheacha) 
2013 (Alt 8) (Tosach Feidhme) 2013 
 

I.R. Uimh. 340/2013 
 

Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 7) (Sochar Cumais Pháirtigh) 2013 
 

I.R. Uimh. 369/2013 
 

An tOrdú faoin Acht Leasa Shóisialaigh agus Pinsean (Forálacha Ilghnéitheacha) 
2013 (Alt 15) (Tosach Feidhme) 2013 
 

I.R. Uimh. 388/2013 An tOrdú faoin Acht Leasa Shóisialaigh agus Pinsean 2010 (Alt 37) (Lá an 
Aistrithe) 2013 

I.R. Uimh. 404/2013 
 

An tOrdú faoin Acht Leasa Shóisialaigh agus Pinsean (Forálacha Ilghnéitheacha) 
2013 (Alt 3) (Tosach Feidhme) 2013 
 

I.R. Uimh. 422/2013 
 

Na Rialacháin Leasa Shóisialaigh (Liúntas Leasa Forlíontach Comhdhlúite) (Leasú) 
(Uimh. 4) (Forlíonadh Cíosa agus Ús Morgáiste) 2013 
 

 
I.R. Uimh. 492/2013 
 

 
Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 10) (Teaghlachóirí) 2013 
 

I.R. Uimh. 513/2013 
 

Na Rialacháin Leasa Shóisialaigh (Liúntas Leasa Forlíontach Comhdhlúite) (Leasú) 
(Uimh. 6) (Forlíonadh Ús Morgáiste) 2013 
 

I.R. Uimh. 514/2013 
 

Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 9) (Sochar Máithreachais agus Uchtaíoch) 2013 
 

I.R. Uimh. 515/2013 Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 8) (Liúntas Réamhscoir) 2013 
 

I.R. Uimh. 516/2013 
 

Na Rialacháin Leasa Shóisialaigh (Liúntas Leasa Forlíontach Comhdhlúite) (Leasú) 
(Uimh. 5) (Forlíonadh Cíosa agus Ús Morgáiste) 2013 
 

I.R. Uimh. 578/2013 An tOrdú Leasa Shóisialaigh (Alt 290A) (Comhaontú) 2013 
 

I.R. Uimh. 579/2013 An tOrdú faoin Acht Leasa Shóisialaigh 2012 (Alt 15) (Tosach Feidhme) 2013 
 

I.R. Uimh. 580/2013 
 

Na Rialacháin Leasa Shóisialaigh (Éilimh agus Íocaíochtaí Comhdhlúite agus Rialú) 
(Leasú) (Uimh. 11) (Buiséadú maidir le hÍocaíochtaí Leasa Shóisialaigh) 2013 

AAGGUUIISSÍÍNN  33  AAIIRRÍÍ  NNAA  RROOIINNNNEE  ÓÓ  11994477  

    Ó    CHUIG    

James Ryan  22 Eanáir 1947  18 Feabhra 1948 

William Norton  18 Feabhra 1948  14 Meitheamh 1951 

James Ryan  14 Meitheamh 1951  2 Meitheamh 1954 

Brendan Corish  2 Meitheamh 1954  20 Márta 1957 

Patrick Smyth  20 Márta 1957  27 Samhain 1957 

Seán McEntee  27 Samhain 1957  24 Meitheamh 1959 

Seán McEntee  24 Meitheamh 1959  12 Deireadh Fómhair 1961 

Kevin Boland  12 Deireadh Fómhair 1961  21 Aibreán 1965 

Kevin Boland  21 Aibreán 1965  16 Samhain 1966 

Joseph Brennan  16 Samhain 1966  2 Iúil 1969 

Kevin Boland  2 Iúil 1969  6 Bealtaine 1970 

Joseph Brennan  6 Bealtaine 1970  14 Márta 1973 

Brendan Corish  14 Márta 1973  5 Iúil 1977 

Charles J. Haughey  5 Iúil 1977  12 Nollaig 1979 

Michael Woods  12 Nollaig 1979  30 Meitheamh 1981 

Eileen Desmond  30 Meitheamh 1981  9 Márta 1982 

Michael Woods  9 Márta 1982  14 Nollaig 1982 

Barry Desmond  14 Nollaig 1982  14 Feabhra 1986 

Gemma Hussey  14 Feabhra 1986  10 Márta 1987 

Michael Woods  10 Márta 1987  18 Iúil 1989 

Michael Woods  18 Iúil 1989  13 Samhain 1991 

Brendan Daly  13 Samhain 1991  11 Feabhra 1992 

Charlie McCreevy  11 Feabhra 1992  12 Eanáir 1993 

Michael Woods  12 Eanáir 1993  15 Nollaig 1994 

Proinsias de Rossa  15 Nollaig 1994  26 Meitheamh 1997 

Dermot Ahern  26 Meitheamh 1997  17 Meitheamh 2002 

Mary Coughlan  17 Meitheamh 2002 29 Meán Fómhair 2004 

Séamus Brennan 29 Meán Fómhair 2004 15 Meitheamh 2007 

Martin Cullen 15 Meitheamh 2007 7 Bealtaine 2008 

Mary Hanafin 7 Bealtaine 2008 23 Márta 2010 

Éamon Ó Cuív  23 Márta 2010 9 Márta 2011 

Joan Burton 9 Márta 2011  


